
Maitri (Maitrayani) Upanishad

மைத்ராயண்யுபநிஷத்

॥ அத²மைத்ராயண்யுபநிஷத் ॥
ஸாமவேதீ³ய ஸாமாந்ய உபநிஷத் ॥
வைராக்³யோத்த²ப⁴க்தியுக்தப்³ரஹ்மமாத்ரப்ரபோ³த⁴த: ।
யத்பத³ம் முநயோ யாந்தி தத்த்ரைபத³மஹம் மஹ: ॥
ௐ ஆப்யாயந்து மமாங்கா³நி வாக்ப்ராணஶ்சக்ஷு: ஶ்ரோதமதோ²
ப³லமிந்த்³ரியாணி ச ।

ஸர்வாணி ஸர்வம் ப்³ரஹ்மோபநிஷத³ம் மாஹம் ப்³ரஹ்ம நிராகுர்யாம்
மா மா ப்³ரஹ்ம
நிராகரோத³நிராகரணமஸ்த்வநிராகரணம் மேஸ்து ததா³த்மநி நிரதே ய
உபநிஷத்ஸு

த⁴ர்மாஸ்தே மயி ஸந்து தே மயி ஸந்து ॥
ௐ ஶாந்தி: ஶாந்தி: ஶாந்தி: ॥
மைத்ராயணீ கௌஷிதகீ ப்³ரு’ஹஜ்ஜாபா³லதாபநீ ।
காலாக்³நிருத்³ரமைத்ரேயீ ஸுபா³லக்ஷுரமந்த்ரிகா ।
ௐ ப்³ரு’ஹத்³ரதோ²ஹ வை நாம ராஜா ராஜ்யே ஜ்யேஷ்ட²ம் புத்ரம்
நிதா⁴பயித்வேத³மஶாஶ்வதம் மந்யமாந: ஶாரீரம்
வைராக்³யமுபேதோऽரண்யம் நிர்ஜகா³ம ஸ தத்ர பரமம் தப
ஆஸ்தா²யாதி³த்யமீக்ஷமாண ஊர்த்⁴வபா³ஹுஸ்திஷ்ட²த்யந்தே ஸஹஸ்ரஸ்ய
முநிரந்திகமாஜகா³மாக்³நிரிவாதூ⁴மகஸ்தேஜஸா
நிர்த³ஹந்நிவாத்மவித்³ப⁴க³வாஞ்சா²காயந்ய உத்திஷ்டோ²த்திஷ்ட² வரம்
வ்ரு’ணீஶ்வேதி ராஜாநமப்³ரவீத்ஸ தஸ்மை நமஸ்க்ரு’த்யோவாச
ப⁴க³வந்நாஹமாத்மவித்த்வம் தத்த்வவிச்ச்²ரு’ணுமோ வயம் ஸ த்வம் நோ
ப்³ரூஹீத்யேதத்³வ்ரு’தம் புரஸ்தாத³ஶக்யம் மா ப்ரு’ச்ச²
ப்ரஶ்நமைக்ஷ்வாகாந்யாந்காமாந்வ்ரு’ணீஶ்வேதி ஶாகாயந்யஸ்ய
சரணவபி⁴ம்ரு’ஶ்யமாநோ ராஜேமாம் கா³தா²ம் ஜகா³த³ ॥ 1॥

மைத்ராயண்யுபநிஷத்

ப⁴க³வந்நஸ்தி²சர்மஸ்நாயுமஜ்ஜாமாம்ஸஶுக்ரஶோணிதஶ்லேஷ்மாஶ்ருதூ³

ஷிதே விண்மூத்ரவாதபித்தகப²ஸங்கா⁴தே து³ர்க³ந்தே⁴
நி:ஸாரேऽஸ்மிஞ்ச²ரீரே கிம் காமோபபோ⁴கை:³ ॥ 2॥
காமக்ரோத⁴லோப⁴ப⁴யவிஷாதே³ர்ஷ்யேஷ்டவியோகா³நிஷ்டஸம்ப்ரயோக³க்ஷு
த்பிபாஸாஜராம்ரு’த்யுரோக³ஶோகாத்³யைரபி⁴ஹதேऽஸ்மிஞ்ச²ரீரே கிம்
காமோபபோ⁴கை:³ ॥ 3॥
ஸர்வம் சேத³ம் க்ஷயிஷ்ணு பஶ்யாமோ யதே²மே
த³ம்ஶமஶகாத³யஸ்த்ரு’ணவந்நஶ்யதயோத்³பூ⁴தப்ரத்⁴வம்ஸிந: ॥ 4॥
அத² கிமேதைர்வா பரேऽந்யே மஹாத⁴நுர்த⁴ராஶ்சக்ரவர்திந:
கேசித்ஸுத்³யும்நபூ⁴ரித்³யும்நேந்த்³ரத்³யும்நகுவலயாஶ்வயௌவநாஶ்வவத்³தி⁴யா
ஶ்வாஶ்வபதி: ஶஶபி³ந்து³ர்ஹாரிஶ்சந்த்³ரோऽம்ப³ரீஷோ
நநூக்தஸ்வயாதிர்யயாதிநரண்யோக்ஷஸேநோத்த²மருத்தப⁴ரதப்ரப்⁴ரு’தயோ
ராஜாநோ மிஷதோ ப³ந்து⁴வர்க³ஸ்ய மஹதீம் ஶ்ரியம்
த்யக்த்வாஸ்மால்லோகாத³மும் லோகம் ப்ரயாந்தி ॥ 5॥
அத² கிமேதைர்வா பரேऽந்யே
க³ந்த⁴ர்வாஸுரயக்ஷராக்ஷஸபூ⁴தக³ணபிஶாசோரக³க்³ரஹாதீ³நாம்
நிரோத⁴நம் பஶ்யாம: ॥ 6॥
அத²கிமேதைர்வாந்யாநாம் ஶோஷணம்மஹார்ணவாநாம் ஶிக²ரிணாம் (கிமேதைர்வார்ண்யாநாம்)
ப்ரபதநம் த்⁴ருவஸ்ய ப்ரசலநம் (வ்ரஶ்சநம் வாதரஜ்ஜூநாம்)
(ஸ்தா²நம் வா தரூணாம்)
நிமஜ்ஜநம் ப்ரு’தி²வ்யா:ஸ்தா²நாத³பஸரணம் ஸுராணம்
ஸோऽஹமித்யேதத்³விதே⁴ऽஸ்மிந்ஸம்ஸாரே கிம்
காமோபபோ⁴கை³ர்யைரேவாஶ்ரிதஸ்யாஸக்ரு’தி³ஹாவர்தநம் த்³ரு’ஶ்யத
இத்யுத்³த⁴ர்துமர்ஹஸீத்யந்தோ⁴த³பாநஸ்தோ² பே⁴க இவாஹமஸ்மிந்ஸம்ஸாரே
ப⁴க³வம்ஸ்த்வம் நோ க³திஸ்த்வம் நோ க³தி: ॥ 7॥ இதி ப்ரத²ம:
ப்ரபாட²க: ॥

அத² ப⁴க³வாஞ்சா²காயந்ய:ஸுப்ரீதோऽப்³ரவீத்³ராஜாநம் மஹாராஜ
ப்³ரு’ஹத்³ரதே²க்ஷ்வாகுவம்ஶத்⁴வஜஶீர்ஷாத்மஜ: க்ரு’தக்ரு’த்யஸ்த்வம்

மைத்ராயண்யுபநிஷத்

மருந்நாம்நோ விஶ்ருதோऽஸீத்யயம் வா வ க²ல்வாத்மா தே கதமோ
ப⁴க³வாந்வர்ண்ய இதி தம் ஹோவாச இதி ॥ 1॥
ய ஏஷோ பா³ஹ்யாவஷ்டம்ப⁴நேநோர்த்⁴வமுத்க்ராந்தோ
வ்யத²மாநோऽவ்யத²மாநஸ்தம: ப்ரணுத³த்யேஷ ஆத்மேத்யாஹ
ப⁴க³வாநத² ய ஏஷ ஸம்ப்ரஸாதோ³ऽஸ்மாஞ்ச²ரீராத்ஸமுத்தா²ய
பரம் ஜ்யோதிருபஸம்பத்³ய ஸ்வேந ரூபேணாபி⁴நிஷ்பத்³யத ஏஷ ஆத்மேதி
ஹோவாசைதத³ம்ரு’தமப⁴யமேதத்³ப்³ரஹ்மேதி ॥ 2॥
அத² க²ல்வியம் ப்³ரஹ்மவித்³யா ஸர்வோபநிஷத்³வித்³யா வா ராஜந்நஸ்மாகம்
ப⁴க³வதா மைத்ரேயேண வ்யாக்²யாதாஹம் தே
கத²யிஷ்யாமீத்யதா²பஹதபாப்மாநஸ்திக்³மதேஜஸ ஊர்த்⁴வரேதஸோ
வாலகி²ல்யா இதி ஶ்ருயந்தேऽதை²தே
ப்ரஜாபதிமப்³ருவந்ப⁴க³வஞ்ஶகடமிவாசேதநமித³ம் ஶரீரம்
கஸ்யைஷ க²ல்வீத்³ரு’ஶோ மஹிமாதீந்த்³ரியபூ⁴தஸ்ய
யேநைதத்³வித⁴மித³ம் சேதநவத்ப்ரதிஷ்டா²பிதம் ப்ரசோத³யிதாஸ்ய கோ
ப⁴க³வந்நேதத³ஸ்மாகம் ப்³ரூஹீதி தாந்ஹோவாச ॥ 3॥
யோ ஹ க²லு வாசோபரிஸ்த:² ஶ்ரூயதே ஸ ஏவ வா ஏஷ ஶுத்³த:⁴
பூத: ஶூந்ய: ஶாந்தோ ப்ராணோऽநீஶத்மாऽநந்தோऽக்ஷய்ய:ஸ்தி²ர:
ஶாஶ்வதோऽஜ:ஸ்வதந்த்ர:ஸ்வே மஹிம்நி திஷ்ட²த்யநேநேத³ம் ஶரீரம்
சேதநவத்ப்ரதிஷ்டா²பிதம் ப்ரசோத³யிதா சைஷோऽஸ்யேதி தே
ஹோசுர்ப⁴க³வந்கத²மநேநேத்³ரு’ஶேநாநிச்சே²நைதத்³வித⁴மித³ம்
சேதநவத்ப்ரதிஷ்டா²பிதம் ப்ரசோத³யிதா சைஷோऽஸ்யேதி கத²மிதி
தாந்ஹோவாச ॥ 4॥
ஸ வா ஏஷ ஸூக்ஷ்மோऽக்³ராஹ்யோऽத்³ரு’ஶ்ய: புருஷஸம்ஜ்ஞகோ
பு³த்³தி⁴பூர்வமிஹைவாவர்ததேம்ऽஶேந ஸுஷுப்தஸ்யைவ பு³த்³தி⁴பூர்வம்
நிபோ³த⁴யத்யத² யோஹ க²லு வாவாஇதஸ்யாம்ஶோऽயம்
யஶ்சேதநமாத்ர: ப்ரதிபூருஷம் க்ஷேத்ரஜ்ஞ:

ஸங்கல்பாத்⁴யவஸாயாபி⁴மாநலிங்க:³ ப்ரஜாபதிர்விஶ்வக்ஷஸ்தேந
சேதநேநேத³ம் ஶரீரம் சேதநவத்ப்ரதிஷ்டா²பிதம் ப்ரசோத³யிதா
சைஷோऽஸ்யேதி தே ஹோசுர்ப⁴க³வந்நீத்³ரு’ஶஸ்ய கத²மம்ஶேந
வர்தநமிதி தாந்ஹோவாச ॥ 5॥

ப்ரஜாபதிர்வா ஏஷோऽக்³ரேऽதிஷ்ட²த்ஸ நாரமதைக:ஸ
ஆத்மநமபி⁴த்⁴யாயத்³ப³வ்ஹீ: ப்ரஜா அஸ்ரு’ஜத்த அஸ்யைவாத்மப்ரபு³த்³தா⁴
அப்ராணா ஸ்தா²ணுரிவ திஷ்ட²மாநா அபஶ்யத்ஸ நாரமத
ஸோऽமந்யதைதாஸம் ப்ரதிபோ³த⁴நாயாப்⁴யந்தரம் ப்ராவிஶாநீத்யத²ஸ
வாயுமிவாத்மாநம் க்ரு’த்வாப்⁴யந்தரம் ப்ராவிஶத்ஸ ஏகோ நாவிஶத்ஸ
பஞ்சதா⁴த்மாநம் ப்ரவிப⁴ஜ்யோச்யதே ய: ப்ராணோऽபாந:ஸமாந
உதா³நோ வ்யாந இதி ॥ 6॥
அத² யோऽயமூர்த்⁴வமுத்க்ராமதீத்யேஷ வாவ ஸ ப்ராணோऽத²
யோயமாவஞ்சம் ஸங்க்ராமத்வேஷ வாவ ஸோऽபாநோऽத² யோயம்
ஸ்த²விஷ்ட²மந்நதா⁴துமபாநே ஸ்தா²பயத்யணிஷ்ட²ம் சாங்கே³ऽங்கே³
ஸமம் நயத்யேஷ வாவ ஸ ஸமாநோऽத² யோऽயம் பீதாஶிதமுத்³கி³ரதி
நிகி³ரதீதி சைஷ வாவ ஸ உதா³நோऽத² யேநைதா: ஶிரா
அநுவ்யாப்தா ஏஷ வாவ ஸ வ்யாந: ॥ 7॥
அதோ²பாம்ஶுரந்தர்யாம்யமிப⁴வத்யந்தர்யாமமுபாம்ஶுமேதயோரந்தராலே
சௌஷ்ண்யம் மாஸவதௌ³ஷ்ண்யம் ஸ புருஷோऽத² ய: புருஷ:

ஸோऽக்³நிர்வைஶ்வாநரோऽப்யந்யத்ராப்யுக்தமயமக்³நிர்வைஶ்வாநரோ
யோऽயமநந்த: புருஷோ யேநேத³மந்நம் பச்யதே யதி³த³மத்³யதே
தஸ்யைஷ கோ⁴ஷோ ப⁴வதி யதே³தத்கர்ணாவபிதா⁴ய ஶ‍்ரு’ணோதி ஸ
யதோ³த்க்ரமிஷ்யந்ப⁴வதி நைநம் கோ⁴ஷம் ஶ‍்ரு’ணோதி ॥ 8॥
ஸ வா ஏஷ பஞ்சதா⁴த்மாநம் ப்ரவிப⁴ஜ்ய நிஹிதோ கு³ஹாயாம்
மநோமய: ப்ராணஶரீரோ ப³ஹுரூப:ஸத்யஸம் கல்ப ஆத்மேதி ஸ வா
ஏஷோऽஸ்ய ஹ்ரு’த³ந்தரே திஷ்ட²ந்நக்ரு’தார்தோ²ऽமந்யதார்தா²நஸாநி
தத்ஸ்வாநீமாநி பி⁴த்த்வோதி³த: பஞ்சபீ⁴ ரஶ்மிபி⁴ர்விஷயாநத்தீதி
பு³த்³தீ⁴ந்த்³ரியாணி யாநீமாந்யேதாந்யஸ்ய ரஶ்மய: கர்மேந்த்³ரியாண்யஸ்ய
ஹயா ரத:² ஶரீரம் மநோ நியந்தா ப்ரக்ரு’திமயோஸ்ய ப்ரதோத³நேந
க²ல்வீரிதம் பரிப்⁴ரமதீத³ம் ஶரீரம் சக்ரமிவ ம்ரு’தே ச
நேத³ம் ஶரீரம் சேதநவத்ப்ரதிஷ்டா²பிதம் ப்ரசோத³யிதா
சைஷோऽஸ்யேதி ॥ 9॥
ஸ வா ஏஷ ஆத்மேத்யதோ³ வஶம் நீத இவ ஸிதாஸிதை:
கர்மப²லைரபி⁴பூ⁴யமாந இவ ப்ரதிஶரீரேஷு
சரத்யவ்யக்தத்வாத்ஸூக்ஷ்மத்வாத³த்³ரு’ஶ்யத்வாத³க்³ராஹ்யத்வாந்நிர்மமத்வா

ச்சாநவஸ்தோ²ऽகர்தா கர்தேவாவஸ்தி²த: ॥ 10॥
ஸ வா ஏஷ ஶுத்³த: ⁴ ஸ்தி²ரோऽசலஶ்சாலேபோऽவ்யக்³ரோ நி:ஸ்ப்ரு’ஹ:

ப்ரேக்ஷகவத³வஸ்தி²த:ஸ்வஸ்ய சரிதபு⁴க்³கு³ணமயேந
படேநாத்மாநமந்தர்தீ⁴யாவஸ்தி²த இத்யவஸ்தி²த இதி ॥ 11॥ இதி
த்³விதீய: ப்ரபாட²க: ॥

தே ஹோசுர்ப⁴க³வந்யத்³யேவமஸ்யாத்மநோ மஹிமாநம் ஸூசயஸீத்யந்யோ
வா பர: கோऽயமாத்மா ஸிதாஸிதை: கர்மப²லைரபி⁴பூ⁴யமாந:
ஸத³ஸத்³யோநிமாபத்³யத இத்யவாசீம் வோர்த்⁴வாம் வா க³தம்
த்³வந்த்³வைரபி⁴பூ⁴யமாந: பரிப்⁴ரமதீதி கதம ஏஷ இதி
தாந்ஹோவாச ॥ 1॥
அஸ்தி க²ல்வந்யோऽபரோ பூ⁴தாத்மா யோऽயம் ஸிதாஸிதை:
கர்மப²லைரபி⁴பூ⁴யமாந:ஸத³ஸத³யோநிமாபத்³யத இத்யவாசீம்
வோர்த்⁴வாம் க³திம் த்³வந்த்³வைரபி⁴பூ⁴யமாந:
பரிப்⁴ரமதீத்யஸ்யோபவ்யாக்²யாநம் பஞ்ச தந்மாத்ராணி
பூ⁴தஶப்³தே³நோச்யந்தே பஞ்ச மஹாபூ⁴தாநி
பூ⁴தஶப்³தே³நோச்யந்தேऽத² தேஷாம் ய:ஸமுதா³ய:
ஶரீரமித்யுக்தமத² யோ ஹ க²லு வாவ ஶரீரமித்யுக்தம் ஸ
பூ⁴தாத்மேத்யுக்தமதா²ஸ்தி தஸ்யாத்மா பி³ந்து³ரிவ புஷ்கர இதி ஸ வா
ஏஷோऽபி⁴பூ⁴த:
ப்ராக்ரு’த்யைர்கு³ணைரித்யதோऽபி⁴பூ⁴தத்வாத்ஸம்மூட⁴த்வம்
ப்ரயாத்யஸம்மூட⁴ஸ்த்வாதா³த்மஸ்த²ம் ப்ரபு⁴ம் ப⁴க³வந்தம்
காரயிதாரம் நாபஶ்யத்³கு³ணௌகை⁴ஸ்த்ரு’ப்யமாந:
கலுஷீக்ரு’தாஸ்தி²ரஶ்சஞ்சலோ லோலுப்யமாந:ஸஸ்ப்ரு’ஹோ
வ்யக்³ரஶ்சாபி⁴மாநத்வம் ப்ரயாத இத்யஹம் ஸோ மமேத³மித்யேவம்
மந்யமாநோ நிப³த்⁴நாத்யாத்மநாத்மாநம் ஜாலேநைவ க²சர:
க்ரு’தஸ்யாநுப²லைரபி⁴பூ⁴யமாந: பரிப்⁴ரமதீதி ॥ 2॥
அதா²ந்யத்ராப்யுக்தம் ய: கர்தா ஸோऽயம் வை பூ⁴தாத்மா கரணை:

காரயிதாந்த:புருஷோऽத² யதா²க்³நிநாய:பிண்டோ³ வாபி⁴பூ⁴த:
கர்த்ரு’பி⁴ர்ஹந்யமாநோ நாநாத்வமுபைத்யேவம் வாவ க²ல்வஸௌ
பூ⁴தாத்மாந்த:புருஷேணாபி⁴பூ⁴தோ கு³ணைர்ஹந்யமாநோ

maitri.pdf 5



மைத்ராயண்யுபநிஷத்

நாநாத்வமுபைத்யத² யத்த்ரிகு³ணம் சதுரஶீதிலக்ஷயோநிபரிணதம்
பூ⁴தத்ரிகு³ணமேதத்³வை நாநாத்வஸ்ய ரூபம் தாநி ஹ வா இமாநி
கு³ணாநி புருஷேணேரிதாநி சக்ரமிவ சக்ரிணேத்யத² யதா²ய:பிண்டே³
ஹந்யமாநே நாக்³நிரபி⁴பூ⁴யத்யேவம் நாபி⁴பூ⁴யத்யஸௌ
புருஷோऽபி⁴பூ⁴யத்யயம் பூ⁴தாத்மோபஸம்ஶ்லிஷ்டத்வாதி³தி ॥ 3॥
அதா²ந்யத்ராப்யுக்தம் ஶரீரமித³ம் மைது²நாதே³வோத்³பூ⁴தம்
ஸம்வித³பேதம் நிரய ஏவ மூத்ரத்³வாரேண
நிஷ்க்ராமந்தமஸ்தி²பி⁴ஶ்சிதம் மாம்ஸேநாநுலிப்தம்
சர்மணாவப³த்³த⁴ம் விண்மூத்ரபித்தகப²மஜ்ஜாமேதோ³வஸாபி⁴ரந்யைஶ்ச
மலைர்ப³ஹுபி: ⁴ பரிபூர்ணம் கோஶ இவாவஸந்நேதி ॥ 4॥
அதா²ந்யத்ராப்யுக்தம் ஸம்மோஹோ ப⁴யம் விஷாதோ³ நித்³ரா தந்த்³ரீ வ்ரணோ
ஜரா ஶோக:க்ஷுத்பிபாஸா கார்பண்யம் க்ரோதோ⁴ நாஸ்திக்யமஜ்ஞாநம்
மாத்ஸர்யம் வைகாருண்யம் மூட⁴த்வம் நிர்வ்ரீட³த்வம்
நிக்ரு’தத்வமுத்³தா⁴தத்வமஸமத்வமிதி தாமஸாந்விதஸ்த்ரு’ஷ்ணா ஸ்நேஹோ
ராகோ³ லோபோ⁴ ஹிம்ஸா ரதிர்த்³ரு’ஷ்டிவ்யாப்ரு’தத்வமீர்ஷ்யா
காமமவஸ்தி²தத்வம் சஞ்சலத்வம் ஜிஹீர்ஷார்தோ²பார்ஜநம்
மித்ராநுக்³ரஹணம் பரிக்³ரஹாவலம்போ³ऽநிஷ்டேஷ்விந்த்³ரியார்தே²ஷு
த்³விஷ்டிரிஷ்டேஶ்வபி⁴ஷங்க³இதி ராஜஸாந்விதை: பரிபூர்ண
ஏதைரபி⁴பூ⁴த இத்யயம் பூ⁴தாத்மா
தஸ்மாந்நாநாரூபாண்யாப்நோதீத்யாப்நோதீதி ॥ 5॥ த்ரு’தீய:
ப்ரபாட²க: ॥

தே ஹ க²ல்வதோ²ர்த்⁴வரேதஸோऽதிவிஸ்மிதா அதிஸமேத்யோசுர்ப⁴க³வந்நமஸ்தே
த்வம் ந: ஶாதி⁴ த்வமஸ்மாகம் க³திரந்யா ந வித்³யத இத்யஸ்ய
கோऽதிதி²ர்பூ⁴தாத்மநோ யேநேத³ம் ஹித்வாமந்யேவ ஸாயுஜ்யமுபைதி
தாந்ஹோவாச ॥ 1॥
அதா²ந்யத்ராப்யுக்தம் மஹாநதீ³ஷூர்மய இவ நிவர்தகமஸ்ய
யத்புராக்ரு’தம் ஸமுத்³ரவேலேவ து³ர்நிவார்யமஸ்ய ம்ரு’த்யோராக³மநம்
ஸத³ஸத்ப²லமயைர்ஹி பாஶை: பஶுரிவ ப³த்³த⁴ம்
ப³ந்த⁴நஸ்த²ஸ்யேவாஸ்வாதந்த்ர்யம் யமவிஷயஸ்த²ஸ்யைவ
ப³ஹுப⁴யாவஸ்த²ம் மதி³ரோந்மத்த இவாமோத³மமதி³ரோந்மத்தம் பாப்மநா

க்³ரு’ஹீத இவ ப்⁴ராம்யமாணம் மஹோரக³த³ஷ்ட இவ விபத்³ரு’ஷ்டம்
மஹாந்த⁴கார இவ ராகா³ந்த⁴மிந்த்³ரஜாலமிவ மாயாமயம் ஸ்வப்நமிவ
மித்²யாத³ர்ஶநம் கத³லீக³ர்ப⁴ இவாஸாரம் நட இவ க்ஷணவேஷம்
சித்ரபி⁴த்திரிவ மித்²யாமநோரமமித்யதோ²க்தம் ॥ ஶப்³த³ஸ்பர்ஶாத³யோ
யேऽர்தா²அநர்தா²இவ தே ஸ்தி²தா: । யேஷ்வாஸக்தஸ்து பூ⁴தாத்மா ந
ஸ்மரேச்ச பரம் பத³ம் ॥ 2॥
அயம் வா வ க²ல்வஸ்ய ப்ரதிவிதி⁴ர்பூ⁴தாத்மநோ யத்³யேவ
வித்³யாதி⁴க³மஸ்ய த⁴ர்மஸ்யாநுசரணம் ஸ்வாஶ்ரமேஷ்வாநுக்ரமணம்
ஸ்வத⁴ர்ம ஏவ ஸர்வம் த⁴த்தே
ஸ்தம்ப⁴ஶாகே²வேதராண்யநேநோர்த்⁴வபா⁴க்³ப⁴வத்யந்யத²த:⁴ பதத்யேஷ
ஸ்வத⁴ர்மாபி⁴பூ⁴தோ யோ வேதே³ஷு ந ஸ்வத⁴ர்மாதிக்ரமேணாஶ்ரமீ
ப⁴வத்யாஶ்ரமேஷ்வேவாவஸ்தி²தஸ்தபஸ்வீ சேத்யுச்யத ஏதத³ப்யுக்தம்
நாதபஸ்கஸ்யாத்மத்⁴யாநேऽதி⁴க³ம: கர்மஶுத்³தி⁴ர்வேத்யேவம் ஹ்யாஹ ॥
தபஸா ப்ராப்யதே ஸத்த்வம் ஸத்த்வாத்ஸம்ப்ராப்யதே மந: ।
மநஸா ப்ராப்யதே த்வாத்மா ஹ்யாத்மாபத்த்யா நிவர்தத இதி ॥ 3॥
அத்ரைதே ஶ்லோகா ப⁴வந்தி ॥
யதா² நிரிந்த⁴நோ வஹ்நி:ஸ்வயோநாவுபஶாம்யதி ।
ததா² வ்ரு’த்திக்ஷயாச்சித்தம் ஸ்வயோநாவுபஶாம்யதி ॥ 1॥
ஸ்வயோநாவுபஶாந்தஸ்ய மநஸ:ஸத்யகா³மிந: ।
இந்த்³ரியார்தா²விமூட⁴ஸ்யாந்ரு’தா: கர்மவஶாநுகா:³ ॥ 2॥
சித்தமேவ ஹி ஸம்ஸாரஸ்தத்ப்ரயத்நேந ஶோத⁴யேத் ।
யச்சித்தஸ்தந்மயோ ப⁴வதி கு³ஹ்யமேதத்ஸநாதநம் ॥ 3॥
சித்தஸ்ய ஹி ப்ரஸாதே³ந ஹந்தி கர்ம ஶுபா⁴ஶுப⁴ம் ।
ப்ரஸந்நாத்மாத்மநி ஸ்தி²த்வா ஸுக²மவ்யயமஶ்நுதே॥ 4॥
ஸமாஸக்தம் யதா³ சித்தம் ஜந்தோர்விஷயகோ³சரே ।
யத்³யேவம் ப்³ரஹ்மணி ஸ்யாத்தத்கோ ந முச்யேத ப³ந்த⁴நாத் ॥ 5॥
மநோ ஹி த்³விவித⁴ம் ப்ரோக்தம் ஶுத்³த⁴ம் சாஶுத்³த⁴மேவ ச ।
அஶுத்³த⁴ம் காமஸங்கல்பம் ஶுத்³த⁴ம் காமவிவர்ஜிதம் ॥ 6॥
லயவிக்ஷேபரஹிதம் மந: க்ரு’த்வா ஸுநிஶ்சலம் ।

யதா³ யாத்யமநீபா⁴வம் ததா³ தத்பரமம் பத³ம் ॥ 7॥
தாவதே³வ நிரோத்³த⁴வ்யம் ஹ்ரு’தி³ யாவத்க்ஷயம் க³தம் ।
ஏதஜ்ஜ்ஞாநம் ச மோக்ஷம் ச ஶேஷாஸ்து க்³ரந்த²விஸ்தரா: ॥ 8॥
ஸமாதி⁴நிர்தூ⁴தமலஸ்ய சேதஸோ

நிவேஶிதஸ்யாத்மநி யத்ஸுக²ம் லபே⁴த் ।
ந ஶக்யதே வர்ணயிதும் கி³ரா ததா³

ஸ்வயம் தத³ந்த:கரணேந க்³ரு’ஹ்யதே ॥ 9॥
அபாமபோऽக்³நிரக்³நௌ வா வ்யோம்நி வ்யோம ந லக்ஷயேத் ।
ஏவமந்தர்க³தம் சித்தம் புருஷ: ப்ரதிமுச்யதே ॥ 10॥
மந ஏவ மநுஷ்யாணாம் காரணம் ப³ந்த⁴மோக்ஷயோ: ।
ப³ந்தா⁴ய விஷயாஸக்தம் முக்த்யை நிர்விஷயம் ஸ்ம்ரு’தமிதி ॥ 11॥
அத² யதே²யம் கௌத்ஸாயநிஸ்துதி: ॥
த்வம் ப்³ரஹ்மா த்வம் ச வை விஷ்ணுஸ்த்வம் ருத்³ரஸ்த்வம் ப்ரஜாபதி: ।
த்வமக்³நிர்வருணோ வாயுஸ்த்வமிந்த்³ரஸ்த்வம் நிஶாகர: ॥ 12॥
த்வம் மநுஸ்த்வம் யமஶ்ச த்வம் ப்ரு’தி²வீ த்வமதா²ச்யுத: ।
ஸ்வார்தே²ஸ்வாபா⁴விகேऽர்தே² ச ப³ஹுதா⁴ திஷ்ட²ஸே தி³வி ॥ 13॥
விஶ்வேஶ்வர நமஸ்துப்⁴யம் விஶ்வாத்மா விஶ்வகர்மக்ரு’த் ।
விஶ்வபு⁴க்³விஶ்வமாயஸ்த்வம் விஶ்வக்ரீடா³ரதி: ப்ரபு: ⁴ ॥ 14॥
நம: ஶாந்தாத்மநே துப்⁴யம் நமோ கு³ஹ்யதமாய ச ।
அசிந்த்யாயாப்ரமேயாய அநாதி³நித⁴நாய சேதி ॥ 15॥ ॥ 4॥
தமோ வா இத³மேகமாஸ தத்பஶ்சாத்பரேணேரிதம் விஷயத்வம்
ப்ரயாத்யேதத்³வை ரஜஸோ ரூபம் தத்³ரஜ: க²ல்வீரிதம் விஷமத்வம்
ப்ரயாத்யேதத்³வை தமஸோ ரூபம் தத்தம: க²ல்வீரிதம் தமஸ:

ஸம்ப்ராஸ்ரவத்யேதத்³வை ஸத்த்வஸ்ய ரூபம் தத்ஸத்த்வமேவேரிதம்
தத்ஸத்த்வாத்ஸம்ப்ராஸ்ரவத்ஸோம்ऽஶோऽயம் யஶ்சேதநமாத்ர:
ப்ரதிபுருஷம் க்ஷேத்ரஜ்ஞ:ஸங்கல்பாத்⁴யவஸாயாபி⁴மாநலிங்க:³
ப்ரஜாபதிஸ்தஸ்ய ப்ரோக்தா அக்³ர்யாஸ்தநவோ ப்³ரஹ்மா ருத்³ரோ விஷ்ணுரித்யத²
யோ ஹ க²லு வாவாஸ்ய ராஜஸோம்ऽஶோऽஸௌ ஸ யோऽயம் ப்³ரஹ்மாத² யோ ஹ
க²லு வாவாஸ்ய தாமஸோம்ऽஶோऽஸௌ ஸ யோऽயம் ருத்³ரோऽத² யோ ஹ

க²லு வாவாஸ்ய ஸாத்விகோம்ऽஶோऽஸௌ ஸ ஏவம் விஷ்ணு:ஸ வா ஏஷ
ஏகஸ்த்ரிதா⁴பூ⁴தோऽஷ்டதை⁴காத³ஶதா⁴ த்³வாத³ஶதா⁴பரிமிததா⁴
சோத்³பூ⁴த உத்³பூ⁴தத்வாத்³பூ⁴தேஷு சரதி ப்ரதிஷ்டா²
ஸர்வபூ⁴தாநாமதி⁴பதிர்ப³பூ⁴வேத்யஸாவாத்மாந்தர்ப³ஹிஶ்சாந்தர்ப³ஹிஸ்
ஹ்ச ॥ 5॥ சதுர்த:² ப்ரபாட²க: ॥

த்³விதா⁴ வா ஏஷ ஆத்மாநம் பி³ப⁴ர்த்யயம் ய: ப்ராணோ
யஶ்சாஸாவாதி³த்யோऽத² த்³வௌ வா ஏதாவாஸ்தாம் பஞ்சதா⁴
நாமாந்தர்ப³ஹிஶ்சாஹோராத்ரே தௌ வ்யாவர்தேதே அஸௌ வா ஆதி³த்யோ
ப³ஹிராத்மாந்தராத்மா ப்ராணோ ப³ஹிராத்மா க³த்யாந்தராத்மநாநுமீயதே
। க³திரித்யேவம் ஹ்யாஹ ய:
கஶ்சித்³வித்³வாநபஹதபாப்மாத்⁴யக்ஷோऽவதா³தமநாஸ்தந்நிஷ்ட²
ஆவ்ரு’த்தசக்ஷு: ஸோऽந்தராத்மாக³த்யா ப³ஹிராத்மநோऽநுமீயதே
க³திரித்யேவம் ஹ்யாஹாத² ய ஏஷோऽந்தராதி³த்யே ஹிரண்மய: புருஷோ
ய: பஶ்யதி மாம் ஹிரண்யவத்ஸ ஏஷோऽந்தரே ஹ்ரு’த்புஷ்கர
ஏவாஶ்ரிதோऽந்நமத்தி ॥ 1॥
அத² ய ஏஷோऽந்தரே ஹ்ரு’த்புஷ்கர ஏவாஶ்ரிதோऽந்நமத்தி ஸ
ஏஷோऽக்³நிர்தி³வி ஶ்ரித: ஸௌர: காலாக்²யோऽத்³ரு’ஶ்ய:
ஸர்வபூ⁴தாந்நமத்தி க: புஷ்கர: கிமயம் வேத³ வா வ
தத்புஷ்கரம் யோऽயமாகாஶோऽஸ்யேமாஶ்சதஸ்ரோ தி³ஶஶ்சதஸ்ர
உபதி³ஶ:ஸம்ஸ்தா²அயமர்வாக³க்³நி: பரத ஏதௌ
ப்ராணாதி³த்யாவேதாவுபாஸீதோமித்யக்ஷரேண வ்யாஹ்ரு’திபி:⁴ ஸாவித்ர்யா
சேதி ॥ 2॥
த்³வே வாவ ப்³ரஹ்மணோ ரூபே மூர்தம் சாமூர்தம் சாத² யந்மூர்தம்
தத³ஸத்யம் யத³மூர்தம் தத்ஸத்யம் தத்³ப்³ரஹ்ம யத்³ப்³ரஹ்ம
தஜ்ஜ்யோதிர்யஜ்ஜ்யோதி:ஸ ஆதி³த்ய:ஸ வா ஏஷ ஓமித்யேததா³த்மா ஸ
த்ரேதா⁴த்மாநம் வ்யகுருத ஓமிதி திஸ்ரோ மாத்ரா ஏதாபி:⁴ ஸர்வமித³மோதம்
ப்ரோதம் சைவாஸ்மிந்நித்யேவம் ஹ்யாஹைதத்³வா ஆதி³த்ய ஓமித்யேவம்
த்⁴யாயம்ஸ்ததா²த்மாநம் யுஞ்ஜீதேதி ॥ 3॥
அதா²ந்யத்ராப்யுக்தமத² க²லு ய உத்³கீ³த:²ஸ ப்ரணவோ ய: ப்ரணவ:

ஸ உத்³கீ³த²இத்யஸாவாதி³த்ய உத்³கீ³த² ஏவ ப்ரணவ இத்யேவம்

ஹ்யாஹோத்³கீ³த:² ப்ரணவாக்²யம் ப்ரணேதாரம் நாமரூபம் விக³தநித்³ரம்
விஜரமவிம்ரு’த்யும் புந: பஞ்சதா⁴ ஜ்ஞேயம் நிஹிதம்
கு³ஹாயாமித்யேவம் ஹ்யாஹோர்த்⁴வமூலம் வா ஆப்³ரஹ்மஶாகா²
ஆகாஶவாய்வக்³ந்யுத³கபூ⁴ம்யாத³ய ஏகேநாத்தமேதத்³ப்³ரஹ்ம
தத்தஸ்யைதத்தே யத³ஸாவாதி³த்ய ஓமித்யேதத³க்ஷரஸ்ய
சைதத்தஸ்மாதோ³மித்யநேநைதது³பாஸீதாஜஸ்ரமித்யேகோऽஸ்ய ரஸம்
போ³த⁴யீத இத்யேவம் ஹ்யாஹைததே³வாக்ஷரம் புண்யமேததே³வாக்ஷரம்
ஜ்ஜ்ஞாத்வா யோ யதி³ச்ச²தி தஸ்ய தத் ॥ 4॥
அதா²ந்யத்ராப்யுக்தம் ஸ்தநயத்யேபாஸ்ய தநூர்யா ஓமிதி
ஸ்த்ரீபும்நபும்ஸகமிதி லிங்க³வத்யேஷாதா²க்³நிர்வாயுராதி³த்ய இதி
பா⁴ஸ்வத்யேஷாத² ருத்³ரோ விஷ்ணுரித்யதி⁴பதிரித்யேஷாத² கா³ர்ஹபத்யோ
த³க்ஷணாக்³நிராஹவநீய இதி முக²வத்யேஷாத² ரு’க்³யஜு:ஸாமேதி
விஜாநாத்யேஷத² பூ⁴ர்பு⁴வஸ்வரிதி லோகவத்யேஷாத² பூ⁴தம்
ப⁴வ்யம் ப⁴விஷ்யதி³தி காலவத்யேஷாத² ப்ராணோऽக்³நி:ஸூர்ய:இதி
ப்ரதாபவத்யேஷாதா²ந்நமாபஶ்சந்த்³ரமா இத்யாப்யாயநவத்யேஷாத²
பு³த்³தி⁴ர்மநோऽஹங்கார இதி சேதநவத்யேஷாத² ப்ராணோऽபாநோ வ்யாந
இதி ப்ராணவத்யேகே த்யஜாமீத்யுக்தைதாஹ ப்ரஸ்தோதார்பிதா
ப⁴வதீத்யேவம் ஹ்யாஹைதத்³வை ஸத்யகாம பரம் சாபரம் ச
யதோ³மித்யேதத³க்ஷரமிதி ॥ 5॥
அத² வ்யாத்தம் வா இத³மாஸீத்ஸத்யம் ப்ரஜாபதிஸ்தபஸ்தப்த்வா
அநுவ்யாஹரத்³பூ⁴ர்பு⁴வ:ஸ்வரித்யேஷா ஹாத² ப்ரஜாபதே:ஸ்த²விஷ்டா²
தநூர்வா லோகவதீதி ஸ்வரித்யஸ்யா: ஶிரோ நாபி⁴ர்பு⁴வோ பூ: ⁴ பாதா³
ஆதி³த்யஶ்சக்ஷுராயத்த: புருஷஸ்ய மஹதோ மாத்ராஶ்சக்ஷுஷா
ஹ்யயம் மாத்ராஶ்சரிதி ஸத்யம் வை சக்ஷுரக்ஷிண்யுபஸ்தி²தோ ஹி
புருஷ:ஸர்வார்தே²ஷு
வத³த்யேதஸ்மாத்³பூ⁴ர்பு⁴வ:ஸ்வரித்யுபாஸீதாந்நம் ஹி
ப்ரஜாபதிர்விஶ்வாத்மா விஶ்வசக்ஷுரிவோபாஸிதோ ப⁴வதீத்யேவம்
ஹ்யாஹைஷா வை ப்ரஜாபதிர்விஶ்வப்⁴ரு’த்தநூரேதஸ்யாமித³ம்
ஸர்வமந்தர்ஹிதமஸ்மிॅம்ஶ்ச ஸர்வஸ்மிந்நேஷாந்தர்ஹிதேதி
தஸ்மாதே³ஷோபாஸீதேதி ॥ 6॥
தத்ஸவிதுர்வரேண்யமித்யஸௌ வா ஆதி³த்ய:ஸவிதா ஸ வா ஏவம்

ப்ரவரணாய ஆத்மகாமேநேத்யாஹுர்ப்³ரஹ்மவாதி³நோऽத² ப⁴ர்கோ³ தே³வஸ்ய
தீ⁴மஹீதி ஸவிதா வை தேऽவஸ்தி²தா யோऽஸ்ய ப⁴ர்க:³ கம்
ஸஞ்சிதயாமீத்யாஹுர்ப்³ரஹ்மவாதி³நோऽத² தி⁴யோ யோ ந: ப்ரசோத³யாதி³தி
பு³த்³த⁴யோ வை தி⁴யஸ்தா யோऽஸ்மாகம்
ப்ரசோத³யாதி³த்யாஹுர்ப்³ரஹ்மவாதி³நோऽத² ப⁴ர்க³இதி யோ ஹ வா
அஸ்மிந்நாதி³த்யே நிஹிதஸ்தாரகேऽக்ஷிணி சைஷ ப⁴ர்கா³க்²யோ
பா⁴பி⁴ர்க³திரஸ்ய ஹீதி ப⁴ர்கோ³ ப⁴ர்ஜதி வைஷ ப⁴ர்க³இதி
ப்³ரஹ்மவாதி³நோऽத² ப⁴ர்க³இதி பா⁴ஸயதீமாॅம்ல்லோகாநிதி
ரஞ்ஜயதீமாநி பூ⁴தாநி க³ச்ச²த இதி
க³ச்ச²த்யஸ்மிந்நாக³ச்ச²த்யஸ்மா இமா:
ப்ரஜாஸ்தஸ்மாத்³பா⁴ரகத்வாத்³ப⁴ர்க:³ ஶத்ரூந்ஸூயமாநத்வாத்ஸூர்ய:
ஸவ்நாத்ஸவிதா தா³நாதா³தி³த்ய:
பவநாத்பாவமாநோऽதா²யோऽதா²யநாதா³தி³த்ய இத்யேவம் ஹ்யாஹ
க²ல்வாத்மநாத்மாம்ரு’தாக்²யஶ்சேதா மந்தா க³ந்தா ஸ்ரஷ்டா
நந்த³யிதா கர்தா வக்தா ரஸயிதா க்⁴ராதா ஸ்பர்ஶயிதா ச
விபு⁴விக்³ரஹே ஸந்நிஷ்டா²இத்யேவம் ஹ்யாஹாத² யத்ர த்³வைதீபூ⁴தம்
விஜ்ஞாநம் தத்ர ஹி ஶ‍்ரு’ணோதி பஶ்யதி ஜிக்⁴ரதீதி ரஸயதே சைவ
ஸ்பர்ஶயதி ஸர்வமாத்மா ஜாநீதேதி யத்ராத்³வைதீபூ⁴தம் விஜ்ஞாநம்
கார்யகாரணநிர்முக்தம் நிர்வசநமநௌபம்யம் நிருபாக்²யம் கிம்
தத³ங்க³ வாச்யம் ॥ 7॥
ஏஷ ஹி க²ல்வாத்மேஶாந: ஶம்பு⁴ர்ப⁴வோ ருத்³ர:
ப்ரஜாபதிர்விஶ்வஸ்ரு’ட்³டி⁴ரண்யக³ர்ப:⁴ ஸத்யம் ப்ராணோ ஹம்ஸ: ஶாந்தோ
விஷ்ணுர்நாராயணோऽர்க:ஸவிதா தா⁴தா ஸம்ராடி³ந்த்³ர இந்து³ரிதி ய
ஏஷ தபத்யக்³நிநா பிஹித:ஸஹஸ்ராக்ஷேணஹிரண்மயேநாநந்தே³நைஷ
வாவ விஜிஜ்ஞாஸிதவ்யோऽந்வேஷ்டவ்ய:ஸர்வபூ⁴தேப்⁴யோऽப⁴யம்
த³த்த்வாரண்யம் க³த்வாத²
ப³ஹி:க்ரு’தேந்த்³ரியார்தா²ந்ஸ்வஶரீராது³பலப⁴தேऽதை²நமிதி
விஶ்வரூபம் ஹரிணம் ஜாதவேத³ஸம் பராயணம் ஜ்யோதிரேகம்
தபந்தம் । ஸஹஸ்ரரஶ்மி: ஶததா⁴ வர்தமாந: ப்ராண:

ப்ரஜாநாமுத³யத்யேஷ ஸூர்ய: ॥ 8॥ இதி பஞ்சம: ப்ரபாட²க: ॥

maitri.pdf 11



மைத்ராயண்யுபநிஷத்

। அத² ப்ரபாட²க 6 ।
த்³விதா⁴ வா ஏஷ ஆத்மாநம் பி³ப⁴ர்த்யயம் ய: ப்ராணோ
யஶ்சாஸா ஆதி³த்யோऽத² த்³வௌ வா ஏதா அஸ்ய பந்தா²நா
அந்தர்ப³ஹிஶ்சாஹோராத்ரேணைதௌ வ்யாவர்தேதே அஸௌ வா ஆதி³த்யோ
ப³ஹிராத்மாந்தராத்மா ப்ராணோऽதோ ப³ஹிராத்மக்யா
க³த்யாந்தராத்மநோऽநுமீயதே க³திரித்யேவம் ஹி ஆஹாத² ய:
கஶ்சித்³வித்³வாநபஹதபாப்மாऽக்ஷாத்⁴யக்ஷோऽவதா³தமநாஸ்தந்நிஷ்ட²
ஆவ்ரு’த்தசக்ஷு: ஸோ அந்தராத்மக்யா க³த்யா ப³ஹிராத்மநோऽநுமீயதே
க³திரித்யேவம் ஹ ஆஹ அத² ய ஏஷோऽந்தராதி³த்யே ஹிரண்மய: புருஷோ ய:
பஶ்யதீமாம் ஹிரண்யவஸ்தா²த் ஸ ஏஷோऽந்தரே ஹ்ரு’த்புஷ்கர
ஏவாஶ்ரிதோऽந்நமத்தி ॥ 1॥
அத² ய ஏஷோऽந்தரே ஹ்ரு’த்புஷ்கர ஏவாஶ்ரிதோऽந்நமத்தி ஸ ஏஷோऽக்³நிர்தி³வி
ஶ்ரித: ஸௌர: காலாக்²யோऽத்³ரு’ஶ்ய:ஸர்வபூ⁴தாந்யந்நமத்தீதி க:
புஷ்கர:
கிம்மயோ வேதி இஅத³ம் வா வ தத்புஷ்கரம் யோऽயமாகாஶோऽஸ்யேமா:
சதஸ்ரோ தி³ஶஶ்சதஸ்ர உபதி³ஶோ த³லஸம்ஸ்தா²ஆஸமர்வாக்³விசரத ஏதௌ
ப்ராணாதி³த்யா ஏதா உபாஸிதோமித்யேதத³க்ஷரேண வ்யாஹ்ரு’திபி: ⁴
ஸாவித்ர்யா சேதி ॥ 2॥
த்³வே வாவ ப்³ரஹ்மணோ ரூபே மூர்தம் சாமூர்தம் ச । அத² யந்மூர்தம்
தத³ஸத்யம் யத³மூர்தம் தத்ஸத்யம் தத்³ப்³ரஹ்ம தஜ்ஜ்யோதி: யஜ்ஜ்யோதி:ஸ
ஆதி³த்ய:ஸ வா ஏஷ ஓமித்யேததா³த்மாப⁴வத் ஸ த்ரேதா⁴த்மாநம் வ்யாகுருத
ஓமிதி திஸ்ரோ மாத்ரா ஏதாபி: ⁴ ஸர்வமித³மோதம் ப்ரோதம் சைவாஸ்மீதி ஏவம்
ஹ்யாஹைதத்³வா ஆதி³த்ய ஓமித்யேவம் த்⁴யாயத ஆத்மாநம் யுஞ்ஜீதேதி ॥ 3॥
அதா²ந்யத்ராபி உக்தமத² க²லு ய உத்³கீ³த:²ஸ ப்ரணவோ ய: ப்ரணவ:

ஸ உத்³கீ³த²இதி அஸௌ வா ஆதி³த்ய உத்³கீ³த² ஏஷ ப்ரணவா இதி । ஏவம்
ஹ்யாஹோத்³கீ³த²ம் ப்ரணவாக்²யம் ப்ரணேதாரம் பா⁴ரூபம்
விக³தநித்³ரம் விஜரம் விம்ரு’த்யும்
த்ரிபத³ம் த்ர்யக்ஷரம் புந: பஞ்சதா⁴ ஜ்ஞேயம் நிஹிதம் கு³ஹாயாமித்யேவம்
ஹ்யாஹோர்த்⁴வமூலம் த்ரிபாத்³ப்³ரஹ்ம ஶாகா²ஆகாஶ வாய்வக்³ந்யுத³கபூ⁴ம்யாத³ய

ஏகோऽஶ்வத்த²நாமைதத்³ப்³ரஹ்மைதஸ்யைதத்தேஜோ யத³ஸா ஆதி³த்ய:
ஓமித்யேதத³க்ஷரஸ்ய
சைதத்தஸ்மாதோ³மித்யநேநைதது³பாஸீதாஜஸ்ரமித்யேகோऽஸ்யஸம்போ³த⁴யிதேத்யேவம்
ஹ்யாஹ :

ஏததே³வாக்ஷரம் புண்யமேததே³வாக்ஷரம் பரம் ।
ஏததே³வாக்ஷரம் ஜ்ஞாத்வா யோ யதி³ச்ச²தி தஸ்ய தத் ॥ ॥ 4॥
அதா²ந்யத்ராப்யுக்தம் ஸ்வநவத்யேஷாஸ்யஸ்தநுர்யா ஓமிதி ஸ்த்ரீபும்நபும்ஸகேதி
லிங்க³வதீ ஏஷாऽதா²க்³நிர்வாயுராதி³த்ய இதி பா⁴ஸ்வதி ஏஷா அத² ப்³ரஹ்ம
ருத்³ரோ
விஷ்ணுரித்யதி⁴பதிவதீ ஏஷாऽத² கா³ர்ஹபத்யோ த³க்ஷிணாக்³நிராஹவநீயா இதி
முக²வதீ ஏஷாऽத² ரு’க்³யஜு:ஸாமேதி விஜ்ஞாநவதீ ஏஷா
பூ⁴ர்பு⁴வ:ஸ்வரிதி
லோகவதீ ஏஷாऽத² பூ⁴தம் ப⁴வ்யம் ப⁴விஷ்யதி³தி காலவதீ ஏஷாऽத²
ப்ராணோऽக்³நி:
ஸூர்ய இதி ப்ரதாபவதீ ஏஷாऽதா²ந்நமாபஶ்சந்த்³ரமா இத்யாப்யாயநவதீ
ஏஷாऽத² பு³த்³தி⁴ர்மநோऽஹங்காரா இதி சேதநவதீ ஏஷாऽத² ப்ராணோऽபாநோ
வ்யாந
இதி ப்ராணவதீ ஏஷேதி அத ஓமித்யுக்தேநைதா: ப்ரஸ்துதா அர்சிதா அர்பிதா
ப⁴வந்தீதி ஏவம் ஹ்யாஹைதத்³வை ஸத்யகாம பராம் சாபராம்
ச ப்³ரஹ்ம யதோ³மித்யேதத³க்ஷரமிதி ॥ 5॥
அதா²வ்யாஹ்ரு’தம் வா இத³மாஸீத் ஸ ஸத்யம்
ப்ரஜாபதிஸ்தபஸ்தப்த்வாऽநுவ்யாஹரத்³பூ⁴ர்பு⁴வ:ஸ்வரிதி ।
ஏஷைவாஸ்ய ப்ரஜாபதே:ஸ்த²விஷ்டா² தநுர்யா லோகவதீதி
ஸ்வரித்யஸ்யா: ஶிரோ நாபி⁴ர்பு⁴வோ
பூ: ⁴ பாதா³ஆதி³த்யஶ்சக்ஷு: சக்ஷுராயதா ஹி புருஷஸ்ய
மஹதீ மாத்ரா சக்ஷுஷா
ஹ்யயம் மாத்ராஶ்சரதி ஸத்யம் வை சக்ஷு:
அக்ஷிண்யவஸ்தி²தோ ஹி புருஷ:ஸர்வார்தே²ஷு சரதி
ஏதஸ்மாத்³பூ⁴ர்பு⁴வ:ஸ்வரித்யுபாஸீதாநேந ஹி
ப்ரஜாபதிர்விஶ்வாத்மா விஶ்வசக்ஷுரிவோபாஸிதோ ப⁴வதீதி ஏவம் ஹ்யாஹைஷா
வை ப்ரஜாபதேர்விஶ்வப்⁴ரு’த்தநுரேதஸ்யாமித³ம் ஸர்வமந்தர்ஹிதமஸ்மிந்

ச ஸர்வஸ்மிந்நேஷா அந்தர்ஹிதேதி தஸ்மாதே³ஷோபாஸீதா ॥ 6॥
தத்ஸவிதுர்வரேண்யமித்யஸௌ வா ஆதி³த்ய:ஸவிதா ஸ வா ஏவம் ப்ரவரணீய
ஆத்மகாமேநேத்யாஹுர்ப்³ரஹ்மவாதி³நோऽத² ப⁴ர்கோ³ தே³வஸ்ய தீ⁴மஹீதி
ஸவிதா வை தே³வஸ்ததோ யோऽஸ்ய ப⁴ர்கா³க்²யஸ்தம்
சிந்தயாமீத்யாஹுர்ப்³ரஹ்மவாதி³நோऽத²
தி⁴யோ யோ ந: ப்ரசோத³யாதி³தி பு³த்³த⁴யோ வை தி⁴யஸ்தாயோऽஸ்மாகம்
ப்ரசோத³யாதி³த்யாஹுர்ப்³ரஹ்மவாதி³ந: அத² ப⁴ர்கா³ இதி யோ ஹ வா
அமுஷ்மிந்நாதி³த்யே
நிஹிதஸ்தாரகோऽக்ஷிணி வைஷ ப⁴ர்கா³க்²ய: பா⁴பி⁴ர்க³திரஸ்ய ஹீதி ப⁴ர்க:³
ப⁴ர்ஜயதீதி
வைஷ ப⁴ர்க³இதி ருத்³ரோ ப்³ரஹ்மவாதி³நோऽத² ப⁴ இதி பா⁴ஸயதீமாந் லோகாந் ர
இதி
ரஞ்ஜயதீமாநி பூ⁴தாநி க³இதி க³ச்ச²ந்த்யஸ்மிந்நாக³ச்ச²ந்த்யஸ்மாதி³மா:
ப்ரஜாஸ்தஸ்மாத்³ப⁴-ரக³-த்வாத்³ப⁴ர்க:³ ஶாஶ்வத் ஸூயமாநாத் ஸூர்ய:ஸவநாத்
ஸவிதாऽதா³நாத் ஆதி³த்ய: பவநாத்பாவநோऽதா²போப்யாயநாதி³த்யேவம் ஹ்யாஹ
க²ல்வாத்மநோऽத்மா நேதாம்ரு’தாக்²யஶ்சேதா மந்தா க³ந்தோத்ஸ்ரு’ஷ்டாநந்த³யிதா
கர்தா வக்தா ரஸயிதா க்⁴ராதா த்³ரஷ்டா ஶ்ரோதா ஸ்ப்ரு’ஶதி ச விபு⁴ர்விக்³ரஹே
ஸந்நிவிஷ்டா இத்யேவம் ஹ்யாஹ அத² யத்ர த்³வைதீபூ⁴தம் விஜ்ஞாநம் தத்ர ஹி
ஶ‍்ரு’ணோதி
பஶ்யதி ஜிக்⁴ரதி ரஸயதி சைவ ஸ்பர்ஶயதி ஸர்வமாத்மா ஜாநீதேதி
யத்ராத்³வைதீபூ⁴தம்
விஜ்ஞாநம் கார்யகாரணகர்மநிர்முக்தம் நிர்வசநமநௌபம்யம் நிருபாக்²யாம்
கிம் தத³வாச்யம் ॥ 7॥
ஏஷ ஹி க²ல்வாத்மேஶாந: ஶம்பு⁴ர்ப⁴வோ ருத்³ர: ப்ரஜாபதிர்விஶ்வஸ்ரு’க்
ஹிரண்யக³ர்ப:⁴ ஸத்யம் ப்ராணோ ஹம்ஸ: ஶாஸ்தா விஷ்ணுர்நாராயணோऽர்க:
ஸவிதா தா⁴தா விதா⁴தா ஸம்ராடி³ந்த்³ர இந்து³ரிதி ய ஏஷ தபத்யக்³நிரிவாக்³நிநா
பிஹித:ஸஹஸ்ராக்ஷேணஹிரண்மயேநாண்டே³ந ஏஷவாஜிஜ்ஞாஸிதவ்யோऽந்வேஷ்டவ்ய:
ஸர்வபூ⁴தேப்⁴யோऽப⁴யம் த³த்வாரண்யம் க³த்வாத²
ப³ஹி:க்ரு’த்வீந்த்³ரியார்தா²ந்ஸ்வாச்ச²ரீராது³பலபே⁴த ஏநமிதி ।
விஶ்வரூபம் ஹரிணம் ஜாதவேத³ஸம் பராயணம் ஜ்யோதிரேகம் தபந்தம் ।
ஸஹஸ்ரரஶ்மி: ஶததா⁴ வர்தமாந: ப்ராண: ப்ரஜாநாமுத³யத்யேஷ ஸூர்ய: ॥

14 sanskritdocuments.org



மைத்ராயண்யுபநிஷத்

॥ 8॥
தஸ்மாத்³வா ஏஷ உப⁴யாத்மைவம் விதா³த்மந்யேவாபி⁴த்³யாயத்யாத்மந்யேவ
யஜதீதி த்⁴யாநம் ப்ரயோக³ஸ்த²ம் மநோ வித்³வத்³பி⁴ஷ்டுதம்
மந:பூதிமுச்சி²ஷ்டோபஹதமித்யநேந தத்பாவயேத் மந்த்ரம் பட²தி
உச்சி²ஷ்டோச்சி²ஷ்டோபஹிதம் யச்ச பாபேந த³த்தம் ம்ரு’தஸூதகாத்³வா
வஸோ: பவித்ரமக்³நி:ஸவிதுஶ்ச ரஶ்மய: புநந்த்வந்நம் மம து³ஷ்க்ரு’தம்
ச யத³ந்யத் அத்³பி: ⁴ புரஸ்தாத்பரித³தா⁴தி ப்ராணாய ஸ்வாஹாபாநாய
ஸ்வாஹா வ்யாநாய ஸ்வாஹா ஸமாநாய ஸ்வாஹோதா³நாய ஸ்வாஹேதி
பஞ்சபி⁴ரபி⁴ஜுஹோதி
அதா²வாஶிஷ்டம் யதவாக³ஶ்நாத்யதோऽத்³பி⁴ர்பூ⁴ய
ஏவோபரிஷ்டாத்பரித³தா⁴த்யாசாந்தோ
பூ⁴த்வாத்மேஜ்யாந: ப்ராணோऽக்³நிர்விஶ்வோऽஸீதி ச
த்³வாப்⁴யாமாத்மாநமபி⁴த்⁴யாயேத்
ப்ராணோऽக்³நி: பரமாத்மா வை பஞ்சவாயு:ஸமாஶ்ரித: ஸ ப்ரீத: ப்ரீணாது
விஶ்வம்
விஶ்வபு⁴க் விஶ்வோऽஸி வைஶ்வாநரோऽஸி விஶ்வம் த்வயா
தா⁴ர்யதே ஜாயமாநம் விஶந் து த்வாமாஹுதயஶ்ச
ஸர்வா: ப்ரஜாஸ்தத்ர யத்ர விஶ்வாம்ரு’தோऽஸீதி ஏவம் ந விதி⁴நா
க²ல்வநேநாத்தாநத்வம் புநருபைதி ॥ 9॥
அதா²பரம் வேதி³தவ்யமுத்தரோ விகாரோऽஸ்யாத்மயஜ்ஞஸ்ய யதா²ந்நமந்நாத³ஶ்சேதி
அஸ்யோபவ்யாக்²யாநம் புருஷஶ்சேதா ப்ரதா⁴நாந்த:ஸ்த:² ஸ ஏவ போ⁴க்தா
ப்ராக்ரு’தமந்நம் பு⁴ங்க்த இதி தஸ்யாயம் பூ⁴தாத்மா ஹ்யந்நமஸ்யகர்தா
ப்ரதா⁴ந:
தஸ்மாத்த்ரிகு³ணம் போ⁴ஜ்யம் போ⁴க்தா புருஷோऽந்தஸ்த:² அத்ர த்³ரு’ஷ்டம் நாம
ப்ரத்யயம்
யஸ்மாத்³பீ³ஜஸம்ப⁴வா ஹி பஶவஸ்தஸ்மாத்³பீ³ஜம் போ⁴ஜ்யமநேநைவ ப்ரதா⁴நஸ்ய
போ⁴ஜ்யத்வம்
வ்யாக்²யாதம் தஸ்மாத்³போ⁴க்தா புருஷோ போ⁴ஜ்யா ப்ரக்ரு’திஸ்தத்ஸ்தோ² பு⁴ங்க்த
இதி
ப்ராக்ரு’தமந்நம்
த்ரிகு³ணபே⁴த³பரிணமத்வாந்மஹதா³த்³யம் விஶேஷாந்தம் லிங்க³மநேநைவ

சதுர்த³ஶவித⁴ஸ்ய
மார்க³ஸ்ய வ்யாக்²யா க்ரு’தா ப⁴வதி ஸுக²து:³க²மோஹஸம்ஜ்ஞம்
ஹ்யந்நபூ⁴தமித³ம் ஜக³த்
ந ஹி பீ³ஜஸ்ய ஸ்வாது³பரிக்³ரஹோऽஸ்தீதி யாவந்நப்ரஸூதி: தஸ்யாப்யேவம்
திஸ்ரு’ஷ்வவஸ்தா²ஸ்வந்நத்வம்
ப⁴வதி கௌமாரம் யௌவநம் ஜரா பரிணமத்வாதத்த³ந்நத்வமேவம் ப்ரதா⁴நஸ்ய
வ்யக்ததாம்
க³தஸ்யோபலப்³தி⁴ர்ப⁴வதி தத்ர பு³த்³த்⁴யாதீ³நி ஸ்வாது³நி
ப⁴வந்த்யத்⁴யவஸாயஸங்கல்பாபி⁴மாநா இதி
அதே²ந்த்³ரியார்தா²ந் பஞ்சஸ்வாது³நி ப⁴வந்தி ஏவம் ஸர்வாணீந்த்³ரியகர்மாணி
ப்ராணகர்மாணி
ஏவம் வ்யக்தமந்நமவ்யக்தமந்நம் அஸ்ய நிர்கு³ணோ போ⁴க்தா
போ⁴க்த்ரு’த்வாச்சைதந்யம்
ப்ரஸித்³த⁴ம் தஸ்ய யதா²க்³நிர்வை தே³வாநாமந்நத:³
ஸோமோऽந்நமக்³நிநைவாந்நமித்யேவம்வித்
ஸோமஸம்ஜ்ஞோऽயம்பூ⁴தத்மாऽக்³நிஸம்ஜ்ஞோऽப்யவ்யக்தமுகா²இதி வசநாத்புருஷோ
ஹ்யவ்யக்தமுகே²ந த்ரிகு³ணம் பு⁴ங்க்த இதி யோ ஹைவம் வேத³ஸம்ந்யாஸீ யோகீ³
சாத்மயாஜீ சேதி அத² யத்³வந்ந கஶ்சிச்சூ²ந்யாகா³ரே காமிந்ய:
ப்ரவிஷ்டா:ஸ்ப்ரு’ஶதீந்த்³ரியார்தா²ந் தத்³வத்³ யோ ந ஸ்ப்ரு’ஶதி
ப்ரவிஷ்டாந் ஸம்ந்யாஸீ யோகீ³ சாத்மயாஜீ சேதி ॥ 10॥
பரம் வா ஏததா³த்மநோ ரூபம் யத³ந்நமந்நமயோ ஹ்யயம் ப்ராணோऽத² ந
யத்³யஶ்நாத்யமந்தாऽஶ்ரோதாऽஸ்ப்ரஷ்டாऽத்³ரஷ்டாऽவக்தாऽக்⁴ராதாரஸயிதா
ப⁴வதி ப்ராணாம்ஶ்சோத்ஸ்ரு’ஜதீதி ஏவம் ஹ்யாஹாத² யதி³ க²ல்வஶ்நாதி
ப்ராணஸம்ரு’த்³தோ⁴
பூ⁴த்வா மந்தா ப⁴வதி ஶ்ரோதா ப⁴வதி
ஸ்ப்ரஷ்டா ப⁴வதி வக்தா ப⁴வதி ரஸயிதா
ப⁴வதி க்⁴ராதா ப⁴வதி த்³ரஷ்டா ப⁴வதீதி ஏவம் ஹ்யாஹ அந்நாத்³வை ப்ரஜா:
ப்ரஜாயந்தே
யா: கஶ்சித்ப்ரு’தி²வீஶ‍்ரு’தா: । அதோऽந்நேநைவ ஜீவந்தி அதை²தத³பி யந்தி
அந்தத: ॥ 11॥
அதா²ந்யத்ராபி உக்தம் ஸர்வாணி ஹ வா இமாநி பூ⁴தாந்யஹரஹ:

ப்ரபதந்த்யந்நமபி⁴ஜிக்⁴ரு’க்ஷமாணாநி ஸூர்யோ ரஶ்மிபி⁴ராத³தா³த்யந்நம்
தேநாஸௌ தபத்யந்நேநாபி⁴ஷிக்தா: பசந்தீமே ப்ராணா அக்³நிர்வா
அந்நேநோஜ்ஜ்வலத்யந்நகாமேநேத³ம் ப்ரகல்பிதம் ப்³ரஹ்மணா
அதோऽந்நமாத்மேத்யுபாஸீதேத்வேயம்
ஹ்யாஹ । அநாத்³பூ⁴தாநி ஜாயந்தே ஜாதாந்யந்நேந
வர்த⁴ந்தே அத்³யதேऽத்தி ச பூ⁴தாநி
தஸ்மாத³ந்நம் தது³ச்யதே ॥ 12॥
அதா²ந்யத்ராபி உக்தம் : விஶ்வப்⁴ரு’த்³வை நாமைஷா தநுர்ப⁴க³வதோ
விஷ்ணோர்யதி³த³மந்நம் ப்ராணோ வா அந்நஸ்ய ரஸோ மந: ப்ராணஸ்ய
விஜ்ஞாநம் மநஸ ஆநந்த³ம் விஜ்ஞாநஸ்யேதி அந்நவாந் ப்ராணவாந்
மநஶ்வாந் விஜ்ஞாநவாந் ஆநந்த³வாந் ச ப⁴வதி யோ ஹைவம் வேத³
யாவாந்தீஹ வை பூ⁴தாந்யந்நமத³ந்தி தாவத்ஸ்வந்தஸ்தோ²ऽந்நமத்தி யோ
ஹைவம்வேத³
।
அந்நமேவ விஜரந்நமந்நம் ஸம்வநநம் ஸ்ம்ரு’தம் । அந்நம் பஶூநாம்
ப்ராணோऽந்நம் ஜ்யேஷ்ட²மந்நம் பி⁴ஷக் ஸ்ம்ரு’தம் ॥ 13॥
அதா²ந்யாத்ரப்யுக்தம் :அந்நம் வா அஸ்ய ஸர்வஸ்ய யோநி: காலஶ்சாந்நஸ்ய
ஸூர்யோ யோநி: காலஸ்ய தஸ்யைதத்³ரூபம் யந் நிமேஷாதி³காலாத்ஸம்ப்⁴ரு’தம்
த்³வாத³ஶாத்மகம் வத்ஸரமேதஸ்யாக்³நேயமர்த⁴மர்த⁴ம் வாருணம் மகா⁴த்³யம்
ஶ்ரவிஷ்டா²ர்த⁴மாக்³நேயம் க்ரமேணோத்க்ரமேண ஸார்பாத்³யம் ஶ்ரவிஷ்டா²ர்தா⁴ந்தம்
ஸௌம்யம் தத்ரைகைகமாத்மநோ நவாம்ஶகம் ஸசாரகவித⁴ம்
ஸௌக்ஷ்ம்யத்வாதே³தத்ப்ரமாணமநேநைவ ப்ரமீயதே ஹி கால: ந விநா ப்ரமாணேந
ப்ரமேயஸ்யோபலப்³தி: ⁴ ப்ரமேயோऽபி ப்ரமாணதாம்
ப்ரு’த²க்த்வாது³பைத்யாத்மஸம்போ³த⁴நார்த²மித்யேவம்
ஹ்யாஹ । யாவத்யோ வை காலஸ்ய கலாஸ்தாவதீஷு சரத்யஸௌ ய: காலம்
ப்³ரஹ்மேத்யுபாஸீத
காலஸ்தஸ்யாதிதூ³ரமபஸரதீதி ஏவம் ஹ்யாஹ :

காலாத்ஸ்ரவந்தி பூ⁴தாநி காலாத்³வ்ரு’த்³தி⁴ம் ப்ரயாந்தி ச ।
காலே சாஸ்தம் நியச்ச²ந்தி காலோ மூர்திரமூர்திமாந் ॥ ॥ 14॥

த்³வே வாவ ப்³ரஹ்மணோ ருபே காலஶ்சாகாலஶ்சாத² ய:
ப்ராகா³தி³த்யாத்ஸோऽகாலோऽகாலோऽத²

ய ஆதி³த்யத்³ய:ஸ கால: ஸகல: ஸகலஸ்ய வா ஏதத்³ரூபம் யத்ஸம்வத்ஸர:
ஸம்வத்ஸராத்க²ல்வேவேமா: ப்ரஜா: ப்ரஜாயந்தே ஸம்வத்ஸரேணேஹ வை ஜாதா
விவர்த⁴ந்தே
ஸம்வத்ஸரே ப்ரத்யஸ்தம் யந்தி தஸ்மாத்ஸம்வத்ஸரோ வை ப்ரஜாபதி:காலோऽந்நம்
ப்³ரஹ்மநீட³மாத்மா
சேத்யேவம் ஹ்யாஹ

கால: பசதி பூ⁴தாநி ஸர்வாண்யேவ மஹாத்மநி ।
யஸ்மிந் து பச்யதே காலோ யஸ்தம் வேத³ஸ வேத³வித் ॥ ॥ 15॥

விக்³ரஹவாநேஷ கால:ஸிந்து⁴ராஜ: ப்ரஜாநாம் ஏஷ தத்ஸ்த:²ஸவிதாக்²யோ
யஸ்மாதே³வேமே சந்த்³ரர்க்ஷக்³ரஹ ஸம்வத்ஸராத³ய:ஸூயந்தே அதை²ப்⁴ய:
ஸர்வமித³மத்ர வா யத்கிஞ்சித்ஶுபா⁴ஶுப⁴ம் த்³ரு’ஶ்யந்தேஹ லோகே
ததே³தேப்⁴யஸ்தஸ்மாதா³தி³த்யாத்மா ப்³ரஹ்மாத²காலஸம்ஜ்ஞமாதி³த்யமுபாஸீதாதி³த்யோ
ப்³ரஹ்மேத்யேகேऽத² ஏவம் ஹ்யாஹ ।
ஹோதா போ⁴க்தா ஹவிர்மந்த்ரோ யஜ்ஞோ விஷ்ணு: ப்ரஜாபதி: ।
ஸர்வ: கஶ்சித்ப்ரபு: ⁴ ஸாக்ஷீ யோऽமுஷ்மிந்பா⁴தி மண்ட³லே ॥ ॥ 16॥

ப்³ரஹ்ம ஹ வா இத³மக்³ர ஆஸீத் ஏகோऽநந்த: ப்ராக³நந்தோ த³க்ஷிணோऽநந்த:
ப்ரதீச்யநந்த உதீ³ச்யநந்த ஊர்த்⁴வாந் சாऽவாந் ச ஸர்வதோऽநந்த:
ந ஹ்யாஸ்ய ப்ராச்யாதி³ தி³ஶ: கல்பந்தேऽத² திர்யக்³வாந் சோர்த்⁴வம் வா
அநூஹ்ய ஏஷ பரமாத்மாऽபரிமிதோऽதர்க்யோऽசிந்த்ய ஏஷ ஆகாஶாத்மா
ஏவைஷ க்ரு’த்ஸ்நக்ஷய ஏகோ ஜாக³ர்தீதி ஏதஸ்மாதா³காஶாதே³ஷ க²ல்வித³ம்
சேதாமாத்ரம் போ³த⁴யதி அநேநைவ சேத³ம் த்⁴யாயதே அஸ்மிந் ச ப்ரத்யஸ்தம்
யாதி அஸ்யைதத்³பா⁴ஸ்வரம் ரூபம் யத³முஷ்மிந்நாதி³த்யே தபதி அக்³நௌ
சாது⁴மகே
யஜ்ஜ்யோதிஶ்சித்ரதரமுத³ரஸ்தோऽத² வா ய: பசத்யந்நம் இத்யேவம் ஹ்யாஹ
யஶ்சைஷோऽக்³நௌ
யஶ்சாயம்ஹ்ரு’த³யே யஶ்சாஸாவாதி³த்யே ஸ ஏஷ ஏகா இத்யேகஸ்ய ஹைகத்வமேதி
ய ஏவம் வேத³ ॥ 17॥
ததா² தத்ப்ரயோக³கல்ப: ப்ராணாயாம: ப்ரத்யாஹாரோ த்⁴யாநம் தா⁴ரணா
தர்க:ஸமாதி: ⁴ ஷட³ங்கா³இத்யுச்யதே யோக:³ அநேந யதா³ பஶ்யந்பஶ்யதி
ருக்மவர்ணம் கர்தாரமீஶம் புருஷம் ப்³ரஹ்மயோநிம் ததா³ வித்³வாந்புண்யபாபே
விஹாய பரேऽவ்யயே ஸர்வமேகீகரோதி ஏவம் ஹ்யாஹ :

யதா² பர்வதமாதீ³ப்தம் நாஶ்ரயந்தி ம்ரு’க³த்³விஜா: ।
தத்³வத்³ப்³ரஹ்மவிதோ³ தோ³ஷா நாஶ்ரயந்தி கதா³சந ॥

॥ 18॥
அதா²ந்யத்ராப்யுக்தம் : யதா³வை ப³ஹிர்வித்³வாந்மநோ நியம்யேந்த்³ரியார்தா²ந்
ச ப்ராணோ நிவேஶயித்வா நி:ஸங்கல்பஸ்ததஸ்திஷ்டே²த் அப்ராணாதி³ஹ
யஸ்மாத்ஸம்பூ⁴த: ப்ராணஸம்ஜ்ஞகோ ஜீவஸ்தஸ்மாத்ப்ராணோ வை துர்யாக்²யே
தா⁴ரயேத்ப்ராணம் இத்யேவம் ஹ்யாஹ :

அசித்தம் சித்தமத்⁴யஸ்தமசிந்த்யம் கு³ஹ்யமுத்தமம் ।
தத்ர சித்தம் நிதா⁴யேத தச்ச லிங்க³ம் நிராஶ்ரயம் ॥ ॥ 19॥

அதா²ந்யத்ராப்யுக்தம் :அத: பராஸ்ய தா⁴ரணா தாலுரஸநாக்³ரநிபீட³நா-
த்³வாங்மந:ப்ராணநிரோத⁴நாத்³ப்³ரஹ்ம தர்கேண பஶ்யதி யதா³த்மநாऽऽத்மாந-
மணோரணீயாம்ஸம் த்³யோதமாநம் மந:க்ஷயாத்பஶ்யதி ததா³த்மநாத்மாநம்
த்³ரு’ஷ்ட்வா நிராத்மா ப⁴வதி நிராத்மகத்வாத³ஸங்க்²யோऽயோநிஶ்சிந்த்யோ
மோக்ஷலக்ஷணமித்யேதத்பரம் ரஹஸ்யம் இத்யேவம் ஹ்யாஹ :

சித்தஸ்ய ஹி ப்ரஸாதே³ந ஹந்தி கர்ம ஶுபா⁴ஶுப⁴ம் ।
ப்ரஸந்நாத்மாத்மநி ஸ்தி²த்வா ஸுக²மவ்யயமஶ்நுதா இதி ॥ ॥ 20॥

அதா²ந்யத்ராப்யுக்தம் : ஊர்த்⁴வகா³ நாடீ³ஸுஷும்நாக்²யா
ப்ராணஸஞ்சாரிணீ
தால்வந்தர்விச்சி²ந்நா தயா ப்ராணோங்காரமநோயுக்தயோர்த்⁴வமுத்க்ரமேத்
தால்வத்⁴யாக்³ரம்
பரிவர்த்ய இந்த்³ரியாண்யஸம்யோஜ்ய மஹிமா மஹிமாநம் நிரீக்ஷேதா ததோ
நிராத்வகமேதி
நிராத்மகத்வாந்ந ஸுக²து:³க²பா⁴க்³ப⁴வதி கேவலத்வம் லப⁴தா இத்யேவம்
ஹ்யாஹ :

பர: பூர்வம் ப்ரதிஷ்டா²ப்ய நிக்³ரு’ஹீதாநிலம் தத: ।
தீர்த்வா பாரமபாரேண பஶ்சாத்³யுஞ்ஜீத மூர்த்⁴வநி ॥ ॥ 21॥

அதா²ந்யத்ராப்யுக்தம் : த்³வே வா வ ப்³ரஹ்மணீ அபி⁴த்⁴யேயே
ஶப்³த³ஶ்சாஶப்³த³ஶ்ச
அத² ஶப்³தே³நைவாஶப்³த³மாவிஷ்க்ரியதே அத² தத்ர ஓமிதி
ஶப்³தோ³ऽநேநோர்த்⁴வமுத்க்ராந்தோऽஶப்³தே³

நித⁴நமேதி அதா²ஹைஷா க³திரேதத³ம்ரு’தம் அதத்ஸாயுஜ்யத்வம்
நிர்வ்ரு’தத்வம் ததா² சேதி
அத² யதோ²ர்ணநாபி⁴ஸ்தந்துநோர்த்⁴வமுத்க்ராந்தோऽவகாஶம் லப⁴தீத்யேவம் வா வ
க²ல்வாஸாவபி⁴த்⁴யாதா ஓமித்யநேநோர்த்⁴வமுத்க்ராந்த:ஸ்வாதந்த்ர்யம் லப⁴தே
அந்யதா² பரே ஶப்³த³வாதி³ந: :
ஶ்ரவணாங்கு³ஷ்ட²யோகே³நாந்தர்ஹ்ரு’த³யாகாஶஶப்³த³மாகர்ணயந்தி ஸப்தவிதே⁴யம்
தஸ்யோபமா யதா² நத்³ய: கிங்கிணீ காம்ஸ்யசக்ரகபே⁴க வி:க்ரு’ந்தி³கா
வ்ரு’ஷ்டிர்நிவாதே
வத³தீதி தம் ப்ரு’த²க்³லக்ஷணமதீத்ய பரேऽஶப்³தே³ऽவ்யக்தே ப்³ரஹ்மண்யஸ்தம்
க³தா: தத்ர தேऽப்ரு’த²க்³த⁴ர்மிணோऽப்ரு’த²க்³விவேக்யா யதா²ஸம்பந்நா
மது⁴த்வம் நாநாரஸா இத்யேவம் ஹ்யாஹ :

த்³வே ப்³ரஹ்மணி வேதி³தவ்யே ஶப்³த³ப்³ரஹ்ம பராம் ச யத் ।
ஶப்³த³ப்³ரஹ்மணி நிஷ்ணாத: பரம் ப்³ரஹ்மாதி⁴க³ச்ச²தி ॥ ॥ 22॥

அதா²ந்யத்ராப்யுக்தம் : ய: ஶப்³த³ஸ்ததோ³மித்யேதத³க்ஷரம்
யத³ஸ்யாக்³ரம் தச்சா²ந்தமஶப்³த³மப⁴யமஶோகமாநந்த³ம் த்ரு’ப்தம்
ஸ்தி²ரமசலமம்ரு’தமச்யுதம் த்⁴ருவம் விஷ்ணுஸம்ஜ்ஞிதம் ஸர்வாபரத்வாய
ததே³தா உபஸீதேத்யேவம் ஹ்யாஹ :

யோऽஸௌ பராபரோ தே³வா ௐகாரோ நாம நாமத: ।
நி:ஶப்³த:³ ஶூந்யபூ⁴தஸ்து மூர்த்⁴நி ஸ்தா²நே ததோऽப்⁴யஸேத் ॥ ॥ 23॥

அதா²ந்யத்ராப்யுக்தம் : த⁴நு: ஶரீரம் ஓமித்யேதச்ச²ர:
ஶிகா²ஸ்ய மந: தமோலக்ஷணம் பி⁴த்வா தமோऽதமாவிஷ்டமாக³ச்ச²தி
அதா²விஷ்டம் பி⁴த்வாऽலாதசக்ரமிவ ஸ்பு²ரந்தமாதி³த்யவர்ணமூர்ஜஸ்வந்தம்
ப்³ரஹ்ம தமஸ: பர்யமபஶ்யத்³யத³முஷ்மிந்நாதி³த்யேऽத² ஸோமேऽக்³நௌ
வித்³யுதி விபா⁴தி அத² க²ல்வேநம் த்³ரு’ஷ்ட்வாऽம்ரு’தத்வம் க³ச்ச²தீத்யேவம்
ஹ்யாஹ :

த்⁴யாநமந்த:பரே தத்த்வே லக்ஷ்யேஷு ச நிதீ⁴யதே ।
அதோऽவிஶேஷவிஜ்ஞாநம் விஶேஷமுபக³ச்ச²தி ॥
மாநஸே ச விலீநே து யத்ஸுக²ம் சாத்மஸாக்ஷிகம் ।
தத்³ப்³ரஹ்ம சாம்ரு’தம் ஶுக்ரம் ஸா க³திர்லோக ஏவ ஸ: ॥ ॥ 24॥

அதா²ந்யத்ராப்யுக்தம் : நித்³ரேவாந்தர்ஹிதேந்த்³ரிய: ஶுத்³தி⁴தமயா
தி⁴யா ஸ்வப்ந இவ ய: பஶ்யதீந்த்³ரியபி³லேऽவிவஶ: ப்ரணவாக்²யம்

ப்ரணேதாரம் பா⁴ரூபம் விக³தநித்³ரம் விஜரம் விம்ரு’த்யும் விஶோகம்
ச ஸோऽபி ப்ரணவாக்²ய: ப்ரணேதா பா⁴ரூப: விக³த நித்³ர: விஜர:
விம்ரு’த்யுர்விஶோகோ ப⁴வதீத்யேவம் ஹ்யாஹ :

ஏவம் ப்ராணமதோ²ங்காரம் யஸ்மாத்ஸர்வமநேகதா⁴ ।
யுநக்தி யுஞ்ஜதே வாபி யஸ்மாத்³யோக³இதி ஸ்ம்ரு’த: ॥
ஏகத்வம் ப்ராணமநஸோரிந்த்³ரியாணாம் ததை²வ ச ।
ஸர்வபா⁴வபரித்யாகோ³ யோக³இத்யபி⁴தீ⁴யதே ॥ ॥ 25॥

அதா²ந்யத்ராப்யுக்தம் : யதா² வாப்ஸு சாரிண: ஶாகுநிக:
ஸூத்ரயந்த்ரேணோத்³த்⁴ரு’த்யோத³ரேऽக்³நௌ ஜுஹோத்யேவம் வா வ
க²ல்விமாந்ப்ராணாநோமித்யநேநோத்³த்⁴ரு’த்யாநாமயேऽக்³நௌ ஜுஹோதி
அதஸ்தப்தோர்விவஸோऽத² யதா² தப்தோர்வி ஸார்பிஸ்த்ரு’ணகாஷ்ட²ஸம்ஸ்பர்ஶே-

நோஜ்ஜ்வலதீத்யேவம் வா வ க²ல்வஸாவப்ராணாக்²ய:ப்ராணஸம்ஸ்பர்ஶேநோஜ்ஜ்வலதி
அத² யது³ஜ்ஜ்வலத்யேதத்³ப்³ரஹ்மணோ ரூபம் சைதத்³விஷ்ணோ: பரமம் பத³ம்
சைதத்³ருத்³ரஸ்ய ருத்³ரத்வமேதத்தத³பரிமிததா⁴ சாத்மாநம் விப⁴ஜ்ய
பூரயதீமாம் லோகாநித்யேவம் ஹ்யாஹ :

வஹ்நேஶ்ச யத்³வத்க²லு விஸ்பு²லிங்கா:³ ஸூர்யாந்மயூகா²ஶ்ச ததை²வ
தஸ்ய

ப்ராணாத³யோ வை புநரேவ தஸ்மாத்³ அப்⁴யுச்சரந்தீஹ யதா²க்ரமேண ॥
॥ 26॥

அதா²ந்யத்ராப்யுக்தம் : ப்³ரஹ்மணோ வா வைதத்தேஜ: பரஸ்யாம்ரு’தஸ்யாஶரீரஸ்ய
யச்ச²ரீரஸ்யௌஷ்ண்யமஸ்யைதத்³க்⁴ரு’தமதா²வி:ஸந் நப⁴ஸி நிஹிதம்
வைததே³காக்³ரேணைவமந்தர்ஹ்ரு’த³யாகாஶம் விநுத³ந்தி யத்தஸ்ய ஜ்யோதிரிவ
ஸம்பத்³யதீதி அதஸ்தத்³பா⁴வம் அசிரேணைதி பூ⁴மாவயஸ்பிண்ட³ம் நிஹிதம்
யதா²ऽசிரேணைதி பூ⁴மித்வம் ம்ரு’த்³வத்ஸம்ஸ்த²மயஸ்பிண்ட³ம்
யதா²க்³ந்யயஸ்காராத³யோ
நாபி⁴ப⁴வந்தி ப்ரணஶ்யதி சித்தம் ததா²ஶ்ரயேண ஸஹைவமித்யேவம் ஹ்யாஹ :

ஹ்ரு’த்³யாகாஶமயம் கோஶமாநந்த³ம் பரமாலயம் ।
ஸ்வம் யோக³ஶ்ச ததோऽஸ்மாகம் தேஜஶ்சைவாக்³நிஸூர்யயோ: ॥ ॥ 27॥

அதா²ந்யத்ராப்யுக்தம் : பூ⁴தேந்த்³ரியார்தா²நதிக்ரம்ய தத: ப்ரவ்ரஜ்யாஜ்யம்
த்⁴ரு’தித³ண்ட³ம் த⁴நுர்க்³ரு’ஹீத்வாऽநபி⁴மாநமயேந சைவேஷுணா தம் ப்³ரஹ்ம

த்³வாரபாரம் நிஹத்யாத்³யம் ஸம்மோஹமௌலீ த்ரு’ஷ்ணேர்ஷ்யாகுண்ட³லீ
தந்த்³ரீராக⁴வேத்ர்யபி⁴மாநாத்⁴யக்ஷ: க்ரோத⁴ஜ்யம் ப்ரலோப⁴த³ண்ட³ம்
த⁴நுர்க்³ரு’ஹீத்வேச்சா²மயேந சைவேஷுணேமாநி க²லு பூ⁴தாநி ஹந்தி
தம் ஹத்வோங்காரப்லவேநாந்தர்ஹ்ரு’த³யாகாஶஸ்ய பாரம் தீர்த்வாவிர்பூ⁴தே
அந்தராகாஶே ஶநகைரவடைவாவடக்ரு’த்³தா⁴துகாம:ஸம்விஶத்யேவம்
ப்³ரஹ்மஶாலாம் விஶேத் ததஶ்சதுர்ஜாலம் ப்³ரஹ்மகோஶம் ப்ரணுதே³த்
கு³ர்வாக³மேநேதி :

அத: ஶுத்³த: ⁴ பூத: ஶூந்ய: ஶாந்தோऽப்ராணோ நிராத்மாऽநந்தோऽக்ஷய்ய:
ஸ்தி²ர: ஶாஶ்வதோऽஜ:ஸ்வதந்த்ர:ஸ்வே மஹிம்நி திஷ்ட²தி அத:ஸ்வே மஹிம்நி
திஷ்ட²மாநம் த்³ரு’ஷ்ட்வாऽவ்ரு’த்தசக்ரமிவ ஸஞ்சாரசக்ரமாலோகயதி
இத்யேவம் ஹ்யாஹ :

ஷட்³பி⁴ர்மாஸைஸ்து யுக்தஸ்ய நித்யமுக்தஸ்ய தே³ஹிந:
அநந்த: பரமோ கு³ஹ்ய:ஸம்யக்³யோக:³ ப்ரவர்ததே ॥
ரஜஸ்தமோப்⁴யாம் வித்³த⁴ஸ்ய ஸுஸமித்³த⁴ஸ்ய தே³ஹிந:
புத்ரதா³ரகுடும்பே³ஷு ஸக்தஸ்ய ந கதா³சந ॥ ॥ 28॥

ஏவமுக்த்வாऽந்தர்ஹ்ரு’த³ய: ஶகாயந்யஸ்தஸ்மை நமஸ்க்ரு’த்வாऽநயா
ப்³ரஹ்மவித்³யயா ராஜந் ப்³ரஹ்மண: பந்தா²நமாரூடா: ⁴ புத்ரா:
ப்ரஜாபதேரிதி ஸந்தோஷம் த்³வந்த்³வதிதிக்ஷாம் ஶாந்தத்வம்
யோகா³ப்⁴யாஸாத³வாப்நோதீதி
ஏதத்³கு³ஹ்யதமம் நாபுத்ராய நாஶிஷ்யாய நாஶாந்தாய கீர்தயேதி³தி
அநந்யப⁴க்தாய ஸர்வகு³ணஸம்பந்நாய த³த்³யாத் ॥ ॥ 29॥
ௐ ஶுசௌ தே³ஶே ஶுசி:ஸத்த்வஸ்த:²ஸத³தீ⁴யாந:ஸத்³வாதீ³
ஸத்³த்⁴யாயீ ஸத்³யாஜீ ஸ்யாதி³தி । அத:ஸத்³ப்³ரஹ்மணி ஸத்யபி⁴லாஷிணி
நிர்வ்ரு’த்த்யோऽநஸ்தத்ப²லச்சி²ந்நபாஶோ நிராஶ: பரேஷ்வாத்மவத்³விக³தப⁴யோ
நிஷ்காமோऽக்ஷய்யமபரிமிதம் ஸுக²மாக்ரம்ய திஷ்ட²தி । பரமம்
வை ஶேவதே⁴ரிவ பரஸ்யோத்³த⁴ரணம் யந்நிஷ்காமத்வம் । ஸஹி ஸர்வகாமமய:
புருஷோऽத்⁴யவஸாயஸங்கல்பாபி⁴மாநலிங்கோ³ ப³த்³த:³ । அதஸ்தத்³விபரீதோ
முக்த: ।
அத்ரைக ஆஹுர்கு³ண: ப்ரக்ரு’திபே⁴த³வஶாஸத்⁴யவஸாயாத்மப³ந்த⁴முபாக³தோ।
அத்⁴யவஸாயஸ்ய தோ³ஷக்ஷயாத்³தி⁴ மோக்ஷ: மநஸா ஹ்யேவ பஶ்யதி மநஸா
ஶ‍்ரு’ணோதி காம:ஸங்கல்போ விசிகித்ஸா ஶ்ரத்³தா⁴ऽஶ்ரத்³தா⁴

த்⁴ரு’திரத்⁴ரு’திர்ஹ்ரீர்தீ⁴ர்பீ⁴ரித்யேதத்ஸர்வம் மந ஏவ கு³ணௌகை⁴ருஹ்யமாந:
கலுஷீக்ரு’தஶ்சாஸ்தி²ரஶ்சலோ லுப்யமாந:ஸஸ்ப்ரு’ஹோ
வ்யக்³ரஶ்சாபி⁴மாநித்வம்
ப்ரயாத இதி அஹம் ஸோ மமேத³மித்யேவம் மந்யமாநோ நிப³த்⁴நாத்யாத்மநாத்மாந்ம்
ஜாலேநேவ கே²சர: । அத: புருஷோऽத்⁴யாவஸாயஸங்கல்பாபி³மாநலிங்கோ³ ப³த்³த:³
அதஸ்தத்³விபரீதோ முக்த: தஸ்மாந்நிரத்⁴யவஸாயோ நி:ஸங்கல்போ
நிரபி⁴மாநஸ்திஷ்டே²த்
ஏதந்மோக்ஷலக்ஷணம் ஏஷாத்ர ப்³ரஹ்மபத³வீ ஏஷோऽத்ர த்³வாரவிவரோऽநேநாஸ்ய
தமஸ: பாரம் க³மிஷ்யதி । அத்ர ஹி ஸர்வே காமா:ஸமாஹிதா
இத்யத்ரோதா³ஹரந்தி :

யதா³ பஞ்சாவதிஷ்ட²ந்தே ஜ்ஞாநாநி மநஸா ஸஹ ।
பு³த்³தி⁴ஶ ந விசேஷ்டதே தாமாஹு: பரமாம் க³திம் ॥

ஏதது³க்த்வாந்தர்ஹ்ரு’த³ய: ஶாகாயந்யஸ்தஸ்மை நமஸ்க்ரு’த்வா யதா²வது³பசாரீ
க்ரு’தக்ரு’த்யோ மருது³த்தராயணம் க³தோ ந ஹ்யத்ரோத்³வர்த்மநா க³தி: ஏஷோऽத்ர
ப்³ரஹ்மபத:² ஸௌரம்ஸ்த்³வாரம் பி⁴த்த்வோர்த்³த்⁴வேந விநிர்க³தா இத்யத்ரோதா³ஹரந்தி
:

அநந்தா ரஶ்மயஸ்தஸ்ய தீ³பவத்³ய:ஸ்தி²தோ ஹ்ரு’தி³ ।
ஸிதாஸிதா: கத்³ருநீலா: கபிலா ம்ரு’து³லோஹிதா: ॥
ஊர்த்⁴வமேக:ஸ்தி²தஸ்தேஷாம் யோ பி⁴பி⁴த்வா ஸூர்யமண்ட³லம் ।
ப்³ரஹ்மலோகமதிக்ரம்ய தேந யாந்தி பராம் க³திம் ॥
யத³ஸ்யாந்யத்³ரஶ்மிஶதமூர்த்⁴வமேவ வ்யவஸ்தி²தம் ।
தேந தே³வநிகாயாநாம் ஸ்வதா⁴மாநி ப்ரபத்³யதே ॥
யே நைகரூபாஶ்சாத⁴ஸ்தாத்³ரஶ்மயோऽஸ்ய ம்ரு’து³ப்ரபா: ⁴ ।
இஹ கர்மோபபோ⁴கா³ய தை:ஸம்ஸரதி ஸோऽவஷ: ।
தஸ்மாத்ஸர்க³ஸ்வர்கா³பவர்க³ஹேதுர்ப⁴க³வாநஸாவாதி³த்ய இதி ॥

॥ 30॥
கிமாத்மகாநி வா ஏதாநீந்த்³ரியாணி ப்ரசரந்த்யுத்³க³ந்தா சைதேஷாமிஹ
கோ நியந்தா வேத்யாஹ । ப்ரத்யாஹாத்மாத்மகாநீத்யாத்மா ஹ்யேஷாமுத்³க³ந்தா
வாப்ஸரஸோ பா⁴நவீயாஶ்ச மரீசயோ நாம அத² பஞ்சபி: ⁴
ரஶ்மிபி⁴ர்விஷயாநத்தி கதம ஆத்மேதி யோऽயம் ஶுத்³த: ⁴ பூத:

ஶூந்ய: ஶாந்தாதி³லக்ஷணோக்த:ஸ்வகைர்லிங்கை³ருபக்³ரு’ஹ்ய:
தஸ்யைதல்லிங்க³மலிங்க³ஸ்யாக்³நேர்யதௌ³ஷ்ண்யமாவிஷ்டம் சாபாம் ய:
ஶிவதமோரஸ இத்யேகே । அத² வாக்ஷ்ரோத்ரம் சக்ஷுர்மந: ப்ராண இத்யேகே,
அத² பு³த்³தி⁴ர்த்⁴ரு’தி:ஸ்ம்ரு’தி: ப்ரஜ்ஞா ததி³த்யேகே அத² தே ஏதஸ்யைவம்
யதை²வேஹ பீ³ஜஸ்யாங்குராவாத²தூ⁴மார்சிர்விஷ்பு²லிங்கா³இவாக்³நேஶ்சேதி
அத்ரோதா³ஹரந்தி :

வஹ்நேஶ்ச யத்³வத்க²லு விஷ்பு²லிங்கா:³
ஸூர்யாந்மயூகா²ஶ்ச ததை²வ தஸ்ய ।

ப்ராணாத³யோ வை புநரேவ தஸ்மா-
த³ப்⁴யுச்சரந்தீஹ யதா²க்ரமேண ॥ ॥ 31॥

தஸ்மாத்³வா ஏதஸ்மாதா³த்மநி ஸர்வே ப்ராணா: ஸர்வே லோகா: ஸர்வே வேதா:³
ஸர்வே தே³வா: ஸர்வாணி ச பூ⁴தாந்யுச்சரந்தி தஸ்யோபநிஷத்ஸத்யஸ்ய ஸத்யமிதி

அத² யதா²ர்த்³ரைதா⁴க்³நேரப்⁴யாஹிதஸ்ய ப்ரு’த²க்³தூ⁴மா நிஶ்சரந்த்யேவம் வா
ஏதஸ்ய மஹதோ
பூ⁴தஸ்ய நி:ஶ்வஸிதமேதத்³யத்³ரு’க்³வேதோ³யஜுர்வேத:³ஸாமவேதோ³ऽத²ர்வாங்கி³ரஸா
இதிஹாஸ:

புராணம் வித்³யா உபநிஷத:³ ஶ்லோகா: ஸூத்ராண்யநுவ்யாக்²யாநாநி
வ்யாக்²யாநாந்யஸ்யைவைதாநி விஶ்வா பூ⁴தாநி ॥ 32॥
பஞ்சேஷ்டகோ வா ஏஷோऽக்³நி:ஸம்வத்ஸர: தஸ்யேமா இஷ்டகா யோ
வஸந்தோ க்³ரீஷ்மோ வர்ஷா: ஶரத்³தே⁴மந்த: ஸ
ஶிர:பக்ஷஸீப்ரு’ச்ச²ப்ரு’ஷ்டவாந்
ஏஷோऽக்³நி: புருஷவித:³ ஸேயம் ப்ரஜாபதே: ப்ரத²மா சிதி:
கரைர்யஜமாநமந்தரிக்ஷமுத்க்ஷிஓப்த்வா வாயவே ப்ராயச்ச²த்
ப்ராணோ வை வாயு: ப்ராணோऽக்³நிஸ்தஸ்யேமா இஷ்டகா ய: ப்ராணோ
வ்யாநோऽபாந:ஸமாந உதா³ந: ஸ
ஶிர:பக்ஷஸீப்ரு’ஷ்ட²புச்ச²வாநேஷோऽக்³நி:
புருஷவித³ஸ்ததி³த³மந்தரிக்ஷம் ப்ரஜாபதேர்த்³விதீயா சிதி: கரைர்யஜமாநம்
தி³வமுத்க்ஷிப்தேந்த்³ராய ப்ராயச்ச²த் அஸௌ வா ஆதி³த்ய இந்த்³ர:
ஸைஷோऽக்³நி:
தஸ்யேமா இஷ்டகா யத்³ரு’க்³யஜு:ஸாமாத²ர்வாங்கி³ரஸா இதிஹாஸம் புராணம்
ஸ ஶிர:பக்ஷஸீபுச்ச²ப்ரு’ஷ்ட²வாநேஷோऽக்³நி: புருஷவித:³ ஸைஷா

24 sanskritdocuments.org



மைத்ராயண்யுபநிஷத்

த்³யௌ: ப்ரஜாபதேஸ்த்ரு’தீயா சிதி: கரைர்யஜமாநஸ்யாத்மவிதே³ऽவதா³நம்
கரோதி யதா²த்மவிது³த்க்ஷிப்ய ப்³ரஹ்மணே ப்ராயச்ச²த்
தத்ராநந்தீ³ மோதீ³ ப⁴வதி ॥ 33॥
ப்ரு’தி²வீகா³ர்ஹபத்யோऽந்தரிக்ஷம் த³க்ஷிணாக்³நிர்த்³யௌராஹவநீய:
தத ஏவ பவமாநபாவகஶுசய ஆவிஷ்க்ரு’தமேதேநாஸ்ய
யஜ்ஞம் யத: பவமாநபாவகஶுசிஸங்கா⁴தோ ஹி ஜாட²ர:
தஸ்மாத³க்³நிர்யஷ்டவ்ய: சேதவ்ய:ஸ்தோதவ்யோऽபி⁴த்⁴யாதவ்ய:
யஜமாநோ ஹவிர்க்³ரு’ஹீத்வா தே³வதாபி⁴த்⁴யாநமிச்ச²தி :

ஹிரண்யவர்ண: ஶகுநோ ஹ்ரு’த்³யாதி³த்யே ப்ரதிஷ்டி²த:
மத்³கு³ர்ஹம்ஸஸ்தேஜோவ்ரு’ஷ: ஸோऽஸ்மிந்நக்³நௌ யஜாமஹே

இதி சாபி மந்த்ரார்த²ம் விசிநோதி । தத்ஸவிதுர்வரேண்யம் ப⁴ர்கோ³ऽஸ்யாபி⁴த்⁴யேயம்
யோ பு³த்³த்⁴யந்தஸ்தோ² த்⁴யாயீஹ மந:ஶாந்திபத³மநுஸரத்யாத்மந்யேவ
த⁴த்தேऽத்ரேமே ஶ்லோகா ப⁴வந்தி :

1 யதா² நிரிந்த⁴நோ வஹ்நி:ஸ்வயோநாவுபஶாம்யதே
ததா² வ்ரு’த்திக்ஷயாச்சித்தம் ஸ்வயோநாவுபஶாம்யதே ।

2 ஸ்வயோநாவுபஶாந்தஸ்ய மநஸ:ஸத்யகாமத:
இந்த்³ரியார்த²விமூட⁴ஸ்யாந்ரு’தா: கர்மவஶாநுகா:³ ।

3 சித்தமேவ ஹி ஸம்ஸாரம் தத்ப்ரயத்நேந ஶோத⁴யேத்
யச்சித்தஸ்தந்மயோ ப⁴வதி கு³ஹ்யமேதத்ஸநாதநம் ।

4 சித்தஸ்ய ஹி ப்ரஸாதே³ந ஹந்தி கர்ம ஶுபா⁴ஶுப⁴ம்
ப்ரஸந்நாத்மாத்மநி ஸ்தி²த்வா ஸுக²மவ்யயமஶ்நுதே ।

5 ஸமாஸக்தம் யதா² சித்தம் ஜந்தோர்விஷயகோ³சரே
யத்³யேவம் ப்³ரஹ்மணி ஸ்யாத்தத்கோ ந முச்யேத ப³ந்த⁴நாத் ।

6 மநோ ஹி த்³விவித⁴ம் ப்ரோக்தம் ஶுத்³த⁴ம் சாஶுத்³த⁴மேவ ச
அஶுத்³த⁴ம் காமஸம்பர்காத் ஶுத்³த⁴ம் காமவிவர்ஜிதம் ।

7 லய விக்ஷேபரஹிதம் மந: க்ரு’த்வா ஸுநிஶ்சலம்
யதா³ யாத்யமநீபா⁴வம் ததா³ தத்பரமம் பத³ம் ।

8 தாவந்மநோ நிரோத்³த⁴வ்யம் ஹ்ரு’தி³ யாவத்க்ஷயம் க³தம்
ஏதஜ்ஜ்ஞாநம் ச மோக்ஷம் ச ஶேஷாந்யே க்³ரந்த²விஸ்தரா: ।

9 ஸமாதி⁴நிர்தௌ⁴தமலஸ்ய சேதஸோ நிவேஶிதஸ்யாத்மநி யத்ஸுக²ம் ப⁴வேத்
ந ஶக்யதே வர்ணயிதும் கி³ரா ததா³ஸ்வயம் தத³ந்த:கரணேந க்³ரு’ஹ்யதே ।

maitri.pdf 25



மைத்ராயண்யுபநிஷத்

10 அபாமாபோऽக்³நிரக்³நௌ வா வ்யோம்நி வ்யோம ந லக்ஷயேத்
ஏவமந்தர்க³தம் யஸ்ய மந:ஸ பரிமுச்யதே ।

11 மந ஏவ மநுஷ்யாணம் காரணம் ப³ந்த⁴மோக்ஷயோ:
ப³ந்தா⁴ய விஷயாஸங்கி³ம் மோக்ஷோ நிர்விஷயம் ஸ்ம்ரு’தம் ।

அதோऽநக்³நிஹோத்ர்யநக்³நிசித³ஜ்ஞாநபி⁴த்⁴யாயிநாம் ப்³ராஹ்மண:

பத³வ்யோமாநுஸ்மரணம் விருத்³த⁴ம் தஸ்மாத³க்³நிர்யஷ்டவ்ய: சேதவ்ய:
ஸ்தோதவ்யோऽபி⁴த்⁴யாதவ்ய: ॥ 34॥
நமோऽக்³நயே ப்ரு’தி²வீ க்ஷிதே லோகஸ்ம்ரு’தே லோகம்ஸ்மை யஜமாநாய தே⁴ஹி
நமோ வாயவேऽந்தரிக்ஷக்ஷிதே லோகஸ்ம்ரு’தே லகமஸ்மை யஜமாநாய தே⁴ஹி
நம ஆதி³த்யாய தி³விக்ஷிதே லோகஸ்ம்ரு’தே லோகமஸ்மை யஜமாநாய தே⁴ஹி
நமோ ப்³ரஹ்மணே ஸர்வக்ஷிதே ஸர்வஸ்ம்ரு’தே ஸர்வமஸ்மை யஜமாநாய தே⁴ஹி

ஹிரண்மயேந பாத்ரேண ஸத்யஸ்யாபிஹிதம் முக²ம்
தத்த்வம் பூஷந்நபாவ்ரு’ணுஸத்யத⁴ர்மாய விஷ்ணவே

யோऽஸா ஆதி³த்யே புருஷ: ஸோऽஸா அஹம் ஏஷ ஹ வை ஸத்யத⁴ர்மோ
யதா³தி³த்யஸ்ய
ஆதி³த்யத்வம் தச்சு²க்லம் புருஷம் அலிங்க³ம் நப⁴ஸோऽந்தர்க³தஸ்ய
தேஜஸோம்ऽஶமாத்ரமேதத்³யதா³தி³த்யஸ்ய மத்⁴ய இவேத்ய் அக்ஷிண்யக்³நௌ
சைதத்³ப்³ரஹ்மைதத³ம்ரு’தமேதத்³ப⁴ர்க:³ ஏதத்ஸத்யத⁴ர்மோ நப⁴ஸோऽந்தர்க³தஸ்ய
தேஜஸோம்ऽஶமாத்ரமேதத்³யதா³தி³த்யஸ்ய மத்⁴யே அம்ரு’தம் யஸ்ய ஹி ஸோம:
ப்ராணா
வா அப்யயங்குரா ஏதக़ ்த்³ப்³ரஹ்மைதத³ம்ரு’தமேதத்³ப⁴ர்க:³ ஏதத்ஸத்யத⁴ர்மோ
நப⁴ஸோऽந்தர்க³தஸ்ய தேஜஸோऽம்ஶமாத்ரம் ஏதத்³யதா³தி³த்யஸ்ய மத்⁴யே
யஜுர்தீ³ப்யத்யௌமாபோஜ்யோதிரஸோऽம்ரு’தம்ப்³ரஹ்ம பூ⁴ர்பு⁴வ:ஸ்வரோம் ।
அஷ்டபாத³ம் ஶுசிம் ஹம்ஸம் த்ரிஸூத்ரமணுமவ்யயம்
த்³வித⁴ர்மோऽந்த⁴ம் தேஜஸேந்த⁴ம் ஸர்வம் பஶ்யந்பஶ்யதி

நப⁴ஸோऽந்தர்க³தஸ்ய தேஜஸோऽந்ஶமாத்ரமேதத்³யதா³தி³த்யஸ்ய மத்⁴யே உதி³த்வா
மயூகே² ப⁴வத ஏதத்ஸவித்ஸத்யத⁴ர்ம ஏதத்³யஜுரேதத்தப
ஏதத³க்³நிரேதத்³வாயுரேதத்ப்ராண
ஏததா³ப ஏதச்சந்த்³ரமா
ஏதச்சு²க்ரமேதத³ம்ரு’தமேதத்³ப்³ரஹ்மவிஷயமேதத்³பா⁴நுரர்ணவஸ்தஸ்மிந்நேவ
யஜமாந:ஸைந்த⁴வ இவ வ்லீயந்த ஏஷா வை ப்³ரஹ்மைகதாத்ர ஹி ஸர்வே காமா:

ஸமாஹிதா
இத்யத்ரோதா³ஹரந்தி :

அம்ஶுதா⁴ரய இவாணுவாதேரித:ஸம்ஸ்பு²ரத்யஸாவந்தர்க:³ஸுராணாம் யோ
ஹைவம்வித்ஸ ஸவித்
ஸ த்³வைதவித் ஸைகதா⁴மேத:ஸ்யாத்ததா³த்மகஶ்ச : யே விந்த³வ
இவாப்⁴யுச்சரந்த்யஜஸ்ரம்
வித்³யுதி³வாப்⁴ரார்சிஷ: பரமே வ்யோமந் தேऽரு’சிஷோ வை யஶஸ
ஆஶ்ரயவாஸாஜ்ஜடாபி⁴ரூபா
இவ க்ரு’ஷ்ணவர்த்மந: ॥ 35॥
த்³வே வா வ க²ல்வேதே ப்³ரஹ்மஜ்யோதிஷோ ரூபகே ஶாந்தமேகம் ஸம்ரு’த்³த⁴ம்
சைகம்

அத² யச்ச²ந்தம் தஸ்யாதா⁴ரம் க²ம் அத² யத்ஸம்ரு’த்³த⁴மித³ம் தஸ்யாந்நம்
தஸ்மாந்மந்த்ரௌஷதா⁴ஜ்யாமிஷபுரோடா³ஶஸ்தா²லீபாகாதி³பி⁴ர்யஷ்டவ்யமந்த-
ர்வேத்³யாமாஸ்ந்யவஶிஷ்டைரந்நபாநைஶ்சாஸ்யமாஹவநீயமிதி மத்வா தேஜஸ:

ஸம்ரு’த்³த்⁴யை புண்யலோகவிஜித்யர்தா²யாம்ரு’தத்வாய சாத்ரோதா³ஹரந்தி :

அக்³நிஹோத்ரம் ஜுஹுயாத்ஸ்வர்க³காமோ யமராஜ்யமக்³நிஷ்டோமேநாபி⁴யயதி
ஸோமராஜ்யமுக்தே²ந ஸூர்யராஜ்யம் ஷோட³ஶீநா ஸ்வாராஜ்யமதிராத்ரேண
ப்ராஜாபத்யமாஸஹஸ்ரஸம்வத்ஸராந்தக்ரதுநேதி :

வர்த்யாதா⁴ரஸ்நேஹயோகா³த்³யதா² தீ³பஸ்ய ஸம்ஸ்தி²தி: ।
அந்தர்யாண்டோ³பயோகா³தி³மௌ ஸ்தி²தாவாத்மஶிசீ ததா² ॥

॥ 36॥
தஸ்மாதோ³மித்யநேநைதது³பாஸீதாபரிமிதம் தேஜஸ்தத்த்ரேத⁴பி⁴ஹிதமக்³நாவாதி³த்யே
ப்ராணேऽதை²ஷா நாட்³யந்நப³ஹுமித்யேஷாக்³நௌ ஹுதமாதி³த்யம் க³மயதி
அதோ யோ
ரஸோऽஸ்ரவத் ஸ உத்³கீ³த²ம் வர்ஷதி தேநேமே ப்ராணா: ப்ராணேப்⁴ய: ப்ரஜா
இத்யத்ரோதா³ஹரந்தி :

யத்³த⁴விரக்³நௌ ஹூயதே ததா³தி³த்யம் க³மயதி தத்ஸூர்யோ ரஶ்மிபி⁴ர்வர்ஷதி
தேநாந்நம் ப⁴வதி அந்நாத்³பூ⁴தாநாமுத்பத்திரித்யேவம் ஹ்யாஹ :

அக்³நௌ ப்ராஸ்தாஹுதி:ஸம்யகா³தி³த்யமுபதிஷ்ட²தே ।
ஆதி³த்யாஜ்ஜாயதே வ்ரு’ஷ்டிர்வ்ரு’ஷ்டேரந்நம் தத: ப்ரஜா: ॥

॥ 37॥
அக்³நிஹோத்ரம் ஜுஹ்வாநோ லோப⁴ஜாலம் பி⁴நத்தி அத:ஸம்மோஹம் சி²த்வா ந
க்ரோதா⁴ந்ஸ்துந்வாந: காமமபி⁴த்⁴யாயமாநஸ்ததஶ்சதுர்ஜாலம்
ப்³ரஹ்மகோஶம் பி⁴ந்த³த³த: பரமாகாஶமத்ர ஹி ஸௌர
ஸௌம்யாக்³நேயஸாத்விகாநி மண்ட³லாநி பி⁴த்த்வா தத: ஶுத்³த: ⁴
ஸத்த்வாந்தரஸ்த²மசலமம்ரு’தமச்யுதம் த்⁴ருவம் விஷ்ணுஸம்ஜ்ஞிதம்
ஸர்வாபரம் தா⁴ம ஸத்யகாமஸர்வஜ்ஞத்வஸம்யுக்தம் ஸ்வதந்த்ரம்
சைதந்யம் ஸ்வே மஹிம்நி திஷ்ட²மாநம் பஶ்யதி அத்ரோதா³ஹரந்தி :

ரவிமத்⁴யே ஸ்தி²த: ஸோம: ஸோமமத்⁴யே ஹுதாஶந: ।
தேஜோமத்⁴யே ஸ்தி²தம் ஸத்த்வம் ஸத்த்வமத்⁴யே ஸ்தி²தோऽச்யுத: ॥

ஶரீரப்ராதே³ஶாங்கு³ஷ்ட²மாத்ரமணோரப்யந்வயம் த்⁴யாத்வாத:பரமதாம்
க³ச்ச²தி அத்ர ஹி ஸர்வே காமா:ஸமாஹிதா இதி அத்ரோதா³ஹரந்தி :

அங்கு³ஷ்ட²ப்ராதே³ஶஶரீரமாத்ரம் ப்ரதீ³பப்ரதாபவத்³விஸ்த்ரிதா⁴ ஹி
தத்³ப்³ரஹ்மாபி⁴ஷ்டூயமாநம் மஹோ தே³வோ பு⁴வநாந்யாவிவேஶ ।
ௐ நமோ ப்³ரஹ்மணே நம: ॥ ॥ 38॥
இதி ஷஷ்ட:² ப்ரபாட²க: ॥

ப்ரபாட²க 7 ।
அக்³நிர்கா³யத்ரம் த்ரிவ்ரு’த்³ரத²ந்தரம் வஸந்த: ப்ராணோ நக்ஷத்ராணி
வஸவ: புரஸ்தாது³த்³யந்தி தபந்தி வர்ஷந்தி ஸ்துவந்தி புநர்விஶ்நதி
அந்தர்விவஏணேக்ஷந்தி அசிந்த்யோऽமூர்தோ க³பீ⁴ரோ
கு³ணபு⁴க்³ப⁴யோऽநிர்வ்ரு’த்திர்யோகீ³ஶ்வர:
ஸர்வஜ்ஞோ மகோ⁴ऽப்ரமேயோऽநாத்³யந்த: ஶ்ரீமாந் அஜோ தீ⁴மாநநிர்தே³ஶ்ய:
ஸர்வஸ்ரு’க் ஸர்வஸ்யாத்மா ஸர்வபு⁴க் ஸர்வஸ்யேஶாந:
ஸர்வஸ்யாந்தராந்தர: ॥ 1॥
இந்த்³ரஸ்த்ரிஷ்டுப் பஞ்சத³ஶோ ப்³ரு’ஹத்³க்³ரீஷ்மோ வ்யாந: ஸோமோ ருத்³ரா
த³க்ஷிணத
உத்³யந்தி தபந்தி வர்ஷந்தி ஸ்துவந்தி புநர்விஶந்தி அந்தர்விவரேண
ஈக்ஷந்தி : அநாத்³யந்தோऽபரிமிதோऽபரிச்சி²ந்நோऽபரப்ரயோஜ்ய:
ஸ்வதந்த்ரோऽலிங்கோ³ऽமூர்தோऽநந்தஶக்திர்தா⁴தா பா⁴ஸ்கர: ॥ 2॥

மருதோ ஜக³தீ ஸப்தத³ஶோ வைரூபம் வர்ஷா அபாந: ஶுக்ர
ஆதி³த்யா: பஶ்சாது³த்³யந்தி தபந்தி வர்ஷந்தி ஸ்துவந்தி புநர்விஶந்தி
அந்தர்விவரேணேக்ஷந்தி தச்சா²ந்தமஶப்³த³மப⁴யமஶோகமாநந்த³ம் த்ரு’ப்தம்

ஸ்தி²ரமசலமம்ரு’தமச்யுதம் த்⁴ருவம் விஷ்ணுஸம்ஜ்ஞிதம் ஸர்வாபரம்
தா⁴ம ॥ 3॥
விஶ்வே தே³வா அநுஷ்டுபே³கவிம்ஶோ வைராஜ: ஶரத்ஸமாநோ வருண:ஸாத்⁴யா
உத்தரத உத்³யந்தி தபந்தி வர்ஷந்தி ஸ்துவந்தி புநர்விஶந்தி
அந்தர்விவரேணேக்ஷந்தி அந்த:ஶுத்³த: ⁴ பூத: ஶூந்ய: ஶாந்தோऽப்ராணோ
நிராத்மாநந்த: ॥ 4॥
மித்ராவருணௌ பங்க்திஸ்த்ரிணவத்ரயஸ்த்ரிம்ஶோ ஶாக்வரரைவதே ஹேமந்த
ஶிஶிரா உதா³நோऽங்கி³ரஸஶ்சந்த்³ரமா ஊர்த்⁴வா உத்³யந்தி தபந்தி
வர்ஷந்தி ஸ்துவந்தி புநர்விஶந்தி அந்தர்விவரேணேக்ஷந்தி ப்ரணவாக்²யம்
ப்ரணேதாரம்
பா⁴ரூபம் விக³தநித்³ரம் விஜரம் விம்ரு’த்யும் விஶோகம் ॥ 5॥
ஶநிராஹுகேதுரக³ரக்ஷோயக்ஷநரவிஹக³ஶரபே⁴பா⁴த³யோऽத⁴ஸ்தாது³த்³யந்தி
தபந்தி வர்ஷந்தி ஸ்துவந்தி புநர்விஶந்தி அந்தர்விவரேணேக்ஷந்தி
ய: ப்ராஜ்ஞோ வித⁴ரண:ஸர்வாந்தரோऽக்ஷர: ஶுத்³த:⁴ பூத: பா⁴ந்த:
க்ஷாந்த: ஶாந்த: ॥ 6॥
ஏஷ ஹி க²ல்வாத்மந்தர்ஹ்ரு’த³யேऽணீயாநித்³தோ⁴ऽக்³நிரிவ
விஶ்வரூபோऽஸ்யைவாந்நமித³ம்
ஸர்வமஸ்மிந்நோதா இமா: ப்ரஜா: ஏஷ ஆத்மாபஹதபாப்மா விஜரோ
விம்ரு’த்யுர்விஶோகோऽவிசிகித்ஸோऽவிபாஶ:ஸத்யஸங்கல்ப: ஸத்யகாம:
ஏஷ பரமேஶ்வர: ஏஷ பூ⁴தாதி⁴பதி: ஏஷ பூ⁴தபால: ஏஷ ஸேது:

வித⁴ரண:

ஏஷ ஹி க²ல்வாத்மேஶாந: ஶம்பு⁴ர்ப⁴வஓருத்³ர: ப்ரஜாபதிர்
விஶ்வஸ்ரு’கி²ரண்யக³ர்ப: ⁴
ஸத்யம் ப்ராணோ ஹம்ஸ: ஶஸ்தாச்யுதோ விஷ்ணுர்நாராயண: யஶ்சைஷோऽக்³நௌ
யஶ்சாயம்
ஹ்ரு’த³யேவயஶ்சாஸாவாதி³த்யே ஸ ஏஷ ஏக: தஸ்மை தே விஶ்வரூபாய ஸத்யே
நப⁴ஸி ஹிதாய நம: ॥ 7॥

அதே²தா³நீம் ஜ்ஞாநோபஸர்கா³ ராஜந்மோஹஜாலஸ்யைஷ வை யோநி:
யத³ஸ்வர்கை:³
ஸஹ ஸ்வர்க³ஸ்யைஷ வாட்யே புரஸ்தாது³க்தேऽப்யத: ⁴ ஸ்தம்பே³நாஶ்லிஷ்யந்தி
அத² யே சாந்யே ஹ நித்யப்ரமுதி³தா நித்யப்ரவஸிதா நித்யயாசநகா
நித்யம் ஶில்போபஜீவிநோऽத² யே சாந்யே ஹ புரயாசகா அயாஜ்யயாசகா:
ஶுத்³ரஶிஷ்யா: ஶூத்³ரஶ்ச ஶாஸ்த்ரவித்³வாம்ஸோऽத² யே சாந்யே ஹ
சாடஜடநடப⁴டப்ரவ்ரஜிதரங்கா³வதாரிணோ ராஜகர்மணி பதிதாத³யோऽத²யே
சாந்யே ஹ யக்ஷராக்ஷஸபூ⁴தக³ணபிஶாசோரக³க்³ரஹாதீ³நாமர்த²ம்
புரஸ்க்ரு’த்ய ஶமயாம இத்யேவம் ப்³ருவாணா அத² யே சாந்யே ஹ வ்ரு’தா²
கஷாயகுண்ட³லிந: காபாலிநோऽத² யே சாந்யே ஹ வ்ரு’தா²
தர்கத்³ரு’ஷ்டாந்தகுஹகேந்த்³ரஜாலைர்வைதி³கேஷு பரிஸ்தா²துமிச்ச²ந்தி தை:
ஸஹ
ந ஸம்வஸ்த் ப்ரகாஶ்யபூ⁴தா வை தே தஸ்கரா அஸ்வர்க்³யா இத்யேவம் ஹ்யாஹ :

நைராத்ம்யவாத³குஹகைர்மித்²யாத்³ரு’ஷ்டாந்தஹேதுபி:⁴ ।
ப்⁴ராம்யந்லோகோ ந ஜாநாதி வேத³வித்³யாந்தரந்து யத் ॥

॥ 8॥
ப்³ரு’ஹஸ்பதிர்வை ஶுக்ரோ பூ⁴த்வேந்த்³ரஸ்யாப⁴யாயாஸுரேப்⁴ய:
க்ஷயாயேமாமவித்³யாமஸ்ரு’ஜத்
தயா ஶிவமஶிவமித்யுத்³தி³ஶந்த்யஶிவம் ஶிவமிதி
வேதா³தி³ஶாஸ்த்ரஹிம்ஸகத⁴ர்மாபி⁴த்⁴யாநமஸ்த்விதி
வத³ந்தி அதோ நைநாமபி⁴தீ⁴யேதாந்யதை²ஷா ப³ந்த்⁴யேவைஷா ரதிமாத்ரம்
ப²லமஸ்யா வ்ரு’த்தச்யுதஸ்யேவ நாரம்ப⁴ணீயேத்யேவம் ஹ்யாஹ :

தூ³ரமேதே விபரீதே விஷூசீ அவித்³யா யா ச வித்³யேதி ஜ்ஞாதா ।
வித்³யாபீ⁴ப்ஸிதும் நசிகேதஸம் மந்யே ந த்வா காமா ப³ஹவோ லோலுபந்தே ॥
வித்³யாம் சாவித்³யாம் ச யஸ்தத்³வேதோ³ப⁴யம் ஸஹ ।
அவித்³யயா ம்ரு’த்யும் தீர்த்வா வித்³யயா அம்ரு’தமஶ்நுதே ॥
அவித்³யாயாமந்தரே வேஷ்ட்யமாநா: ஸ்வயம் தீ⁴ரா: பண்டி³தம் மந்யமாநா: ।
த³ந்த்³ரம்யமாநா: பரியந்தி மூடா⁴ அந்தே⁴நைவ
நீயமாநா யதா²ந்தா: ⁴ ॥ ॥ 9॥

தே³வாஸுரா ஹ வை ய ஆத்மகாமா ப்³ரஹ்மணோऽந்திகம் ப்ரயாதா: தஸ்மை

நமஸ்க்ரு’த்வோசு: ப⁴க³வந் வயமாத்மகாமா:ஸ த்வம் நோ ப்³ரூஹீதி
அதஶ்சிரம் த்⁴யாத்வாऽமந்யதாந்யதாமாநோ வை தேऽஸுரா
அதோऽந்யதமமேதேஷாமுக்தம்
ததி³மே மூடா⁴
உபஜீவந்த்யபி⁴ஷ்வங்கி³ணஸ்தர்யாபி⁴கா⁴திநோऽந்ரு’தாபி⁴ஶம்ஸிந:
ஸத்யமிவாந்ரு’தம் பஶ்யந்தீந்த்³ரஜாலவதி³த்யதோ யத்³வேதே³ஷ்வாபி⁴ஹிதம்
தத்ஸத்யம்
யத்³வேதே³ஷூக்தம் தத்³வித்³வாம்ஸ உபஜீவந்தி தஸ்மாத்³ப்³ராஹ்மணோ
நாவைதி³கமதீ⁴யீதாயமர்த:²
ஸ்யாதி³தி ॥ 10॥
ஏதத்³வா வ தத்ஸ்வரூபம் நப⁴ஸ: கே²ऽந்தர்பூ⁴தஸ்ய யத்பரம்
தேஜஸ்தத்த்ரேதா⁴பி⁴ஹிதமக்³நா ஆதி³த்யே ப்ராண ஏதத்³வா வ தத்ஸ்வரூபம்
நப⁴ஸ: கே²ऽந்தர்பூ⁴தஸ்ய யதோ³மித்யேதத³க்ஷரமநேநைவ தது³த்³பு³த்⁴ந்யதி
உத³யதி உச்ச்²வஸதி அஜஸ்ரம் ப்³ரஹ்மதீ⁴யாலம்ப³ம் வாத்ரைவைதத்ஸமீரணே
நப⁴ஸி ப்ரஸாக²யைவோத்க்ரம்ய ஸ்கதா⁴த்ஸ்கந்த⁴மநுஸர்த்யப்ஸு ப்ரக்ஷேபகோ
லவணஸ்யேவ க்⁴ரு’தஸ்ய
சௌஷ்ண்யமிவாபி⁴த்⁴யாதுர்விஸ்த்ரு’திரிவைததி³த்யாத்ரோதா³ஹரந்தி :

அத² கஸ்மாது³ச்யதே வைத்³யுதோ யஸ்மாது³ச்சாரிதமாத்ர ஏவ ஸர்வம் ஶரீரம்
வித்³யோதயதி தஸ்மாதோ³மித்யநேநைதது³பாஸீதாபரிமிதம் தேஜ: ।
1 புருஷஶ்சக்ஷுஷோ யோऽயம் த³க்ஷிணோऽக்ஷிண்யவஸ்தி²த: ।
இந்த்³ரோऽயமஸ்ய ஜாயேயம் ஸவ்யே சாக்ஷிண்யவஸ்தி²தா ॥

2 ஸமாக³மஸ்தயோரேவ ஹ்ரு’த³யாந்தர்க³தே ஸுஷௌ ।
தேஜஸ்தல்லோஹிதஸ்யாத்ர பிண்ட³ ஏவோப⁴யோஸ்தயோ: ॥

3 ஹ்ரு’த³யாதா³யாதி தாவச்சக்ஷுஷ்யஸ்மிந்ப்ரதிஷ்டி²தா ।
ஸாரணீ ஸா தயோர்நாடீ³ த்³வயோரேகா த்³விதா⁴ ஸதீ ॥

4 மந: காயாக்³நிமாஹந்தி ஸ ப்ரேரயதி மாருதம் ।
மாருதஸ்தூரஸி சரந்மந்த்³ரம் ஜநயதி ஸ்வரம் ॥

5 க²ஜாக்³நியோகா³த்³ஹ்ரு’தி³ஸம்ப்ரயுக்தமணோர்ஹ்யணுர்த்³விரணு: கண்ட²தே³ஶே
।
ஜிஹ்வாக்³ரதே³ஶே த்ர்யணுகம் ச வித்³தி⁴ விநிர்க³தம் மாத்ரு’கமேவமாஹு: ॥

6 ந பஶ்யந்ம்ரு’த்யும்ம் பஶ்யதி ந ரோக³ம் நோத து:³க²தாம் ।
ஸர்வம் ஹி பஶ்யந்பஶ்யதி ஸர்வமாப்நோதி ஸர்வஶ: ॥

7 சாக்ஷுஷ:ஸ்வப்நசாரீ ச ஸுப்த:ஸுப்தாத்பரஶ்ச ய: ।
பே⁴தா³ஶ்சைதேऽஸ்ய சத்வாரஸ்தேப்⁴யஸ்துர்யம் மஹத்தரம் ॥

8 த்ரிஷ்வேகபாச்சரேத்³ப்³ரஹ்ம த்ரிபாச்சரதி சோத்தரே ।
ஸத்யாந்ரு’தோபபோ⁴கா³ர்தா:² த்³வைதீபா⁴வோ மஹாத்மந இதி
த்³வைதீபா⁴வோ மஹாத்மந இதி ॥ ॥ 11॥

இதி ஸப்தம: ப்ரபாட²க: ॥
ௐ ஆப்யாயந்த்விதி ஶாந்தி: ॥
இதி மைத்ராயண்யுபநிஷத்ஸமாப்தா ॥

Encoded by Sunder Hattangadi

The prapAThaka 6 and 7 are available in

Dr. Radhakrishnan’s book. Se other references in Indexextra.

Maitri (Maitrayani) Upanishad

pdf was typeset on August 13, 2021

Please send corrections to sanskrit@cheerful.com

32 sanskritdocuments.org


	Document Information
	Document Text
	Document Credits

